
AZPIEGITURA AURRERATUEN GAINEKO INBERTSIO-PROGRAMA 

 

1. SARRERA ETA HELBURU ESTRATEGIKOA 

Eusko Jaurlaritzak, Finantzen Euskal Institutuaren bitartez (aurrerantzean, FEI) eta 
EAEko borondatezko gizarte-aurreikuspeneko entitate nagusien (aurrerantzean, 
BGAE) lankidetza estrategikoa izanda, Euskadi Eraldatuz 2030 Planaren esparruan, 
sustatzen du Euskal Autonomia Erkidegoan azpiegitura aurreratuen gainean 
inbertitzeko estrategia bat bultzatu dadila (aurrerantzean, programa). 

FEIk inbertsioak sustatzeko ekintzak gauzatzen ditu, INDARTUZ KAPITALA S.A. sozietate 
publikoaren bidez (aurrerantzean, INDARTUZ). FEIren ekimen hau diseinatuta dago 
lankidetza publiko-pribatua eskalatzeko eta azpiegitura estrategiko eta gaitzaileen 
gaineko inbertsioa bultatzeko, halako moldez non Euskadin indartu egingo baitira 
autonomia estrategiko europarra, trantsizio energetikoa, eraldaketa digitala eta 
konektagarritasun aurreratua. Ekimen honen xedea da, zehazki, kapital pribatua 
aktiboen sorta dibertsifikatu batera mugitzea, eta, hala, industria-sarearen 
modernizazio teknologikoa, jasangarritasuna eta lehiakortasuna aktibatzea, 
azpiegitura kritikoak lurraldean errotzen direla ziurtatu ahala.  

Publizitate, norgehiagoka, berdintasun eta gardentasunaren printzipioei jarraikiz, 
INDARTUZek oinarri arautzaile hauek ezarri ditu (aurrerantzean, oinarriak), sozietate 
kudeatzaile bakar bat edo halako batek edo hainbatek osatutako partzuergo bat 
(aurrerantzean, hautagaia edo hautagaiak) ebaluatzeko eta hautatzeko 
prozesurako (aurrerantzean, prozesua), noiz eta hautagai horrek baliozko 
proposamen bat duenean Euskal Autonomia Erkidegoan azpiegituren gainean 
inbertitzeko tresna bat osatzeko (aurrerantzean, inbertsio-proposamena).  

Prozesua kontratazio publikoaren araudiaren aplikazio-eremutik kanpo dago, eta 
soilik betetzen du oinarrietan xedatutakoa, eta, halakorik ezean, gaiaren arabera 
aplikatu beharreko xedapenetan ezarritakoa.   

Era berean, FEIk edo INDARTUZek edozein momentutan eten, bertan behera utzi edo 
aldatu ahal izango dute prozesua, edozein arrazoirengatik, eta, zehazki, baina ez xehe-
xehe, arrazoi ekonomikoengatik edo aurrekontu-erabilgarritasunagatik, eta horrek ez 
du konpentsazio-eskubiderik sortuko hautagaien edo hirugarren batzuen alde. 

Hautagaiak egiaztatu beharko du gutxienez 400 milioi euro erakartzeko helburua 
duela (aurrerantzean, gutxieneko erakargarritasun-helburua), aktiboen 
dibertsifikazio egokia eta efizientzia operatiboa bermatzeko.  

FEI izango da aingura-inbertitzailea. INDARTUZek inbertsio-proposameneko 
konpromisoen guztizkoaren gutxienez % 25 eta gehienez % 49 artean jarriko du, EAEren 
estrategiara edo tarte espezifiko negoziatura bideratuta (aurrerantzean, INDARTUZ 

ekarpena), aurrerago oinarri hauetan aurreikusitakoaren arabera. Partaidetza hori 
gauzatzeko, ekarpen-konpromisoaren gutun bat izenpetuko da, inbertsio-
proposamena abiatu edo handitzeko arriskua arintzea helburu. 

Hautatutako hautagaia arduratuko da funts osagarriak egituratu eta erakartzeaz, bai 
eta inbertsio-proposamena profesionalki kudeatzeaz ere, eta bermatuko da bete 
egiten dela Europar Batasunaren erregulazio-esparrua, tartean jasangarritasun-
irizpideak, INDARTUZen Estatutuekin eta Euskadi Eraldatuz 2030 Planarekin bat. 
 

2. HAUTAKETA-PROZESUAREN XEDEA ETA PRINTZIPIO GIDARIAK 

Hauxe da, nagusiki, oinarrien xedea: 

(i) Ezartzea zein oinarrizko elementu izan behar dituen inbertsio-proposamenak 
INDARTUZ ekarpena formalizatzeko (aurrerantzean, multzoan, inbertsio-
proposamenaren oinarrizko elementuak) (oinarrien 3. atala). 
 

(ii) Deskribatzea prozesua banatzen duten faseetan bete beharreko epeak, 
eskatutako dokumentazioa eta gainerako baldintzak eta irizpideak. Zehazki, 
prozesuan parte hartzen duten hautagaiek bete behar dituzten gutxieneko 
betekizunak ezartzen dira (aurrerantzean, onarpen-betekizunak) (oinarrien 4.1.1 
atala).  
 

(iii) Definitzea INDARTUZ ekarpena egikaritzeko hautagaiak beregain hartu behar 
dituen konpromisoak, ekarpen-konpromisoaren gutunean jasoko direnak (6. 
atala). 

Prozesua garatzean, zorrotz beteko dira lehia askea, tratu-berdintasuna, 
diskriminaziorik eza, gardentasuna, proportzionaltasuna, osotasuna eta 
konfidentzialtasuna.  
 

3. INBERTSIO-PROPOSAMENAREN OINARRIZKO ELEMENTUAK 

Jarraian, inbertsio-proposamenak izan behar dituen oinarrizko elementuak 
adierazten dira. Elementu horiek erabakigarriak dira INDARTUZ ekarpenerako: 

(i) Inbertsio-proposamena honako aukeraren bat eratzea izan daiteke, besteak 
beste: (i) arrisku-kapitaleko funts bat (AKF); (ii) arrisku-kapitaleko sozietate bat 
(AKS); (iii) arrisku-kapitaleko funts-ETE bat (AKF-ETE), edo (iv) arrisku-kapitaleko 
sozietate-ETE bat (AKS-ETE); guztiak, azaroaren 12ko 22/2014 Legean 
definitutakoaren arabera (zeinaren bidez erregulatzen baitira arrisku-kapitaleko 
entitateak, inbertsio-kolektibo itxiko beste entitate batzuk eta inbertsio kolektibo 
itxiko entitateen sozietate kudeatzaileak), eta lege hori garatzen edo ordezten 
duen eta bat datorren araudiari jarraikiz. Era berean, hautagaiak forma juridiko 
alternatibo bat proposatu ahal izango du, betiere haren egokitasuna eta 

Programak lortu nahi dituen helburu orokorrekiko bateragarritasuna behar 
bezala justifikatuz. 
 

(ii) Inbertsio-proposamenean, partaide nagusiak une oro izan beharko dira entitate 
pribatuak. Horregatik, INDARTUZen partaidetzak (zuzena edo zeharkakoa) eta 
partaide gisa sar daitezkeen beste entitate publiko batzuenak ezingo du 
gainditu inbertsio-proposamenaren konpromiso guztien % 49,9 (kapital publiko 
gisa zenbatuko dira ez soilik FEI/INDARTUZ ekarpenak eta Eusko Jaurlaritzako 
gainerako entitateak, baizik eta baita edozein lurraldetako —europarra barne— 
entitate publikoak, edozein izanik ere beren xedea). 
 

(iii) Inbertsio-proposamena batez ere kapital-tresnen edo tresna hibridoen bidez 
arituko da, eta, haren estrategia osatzeko, zor-tresnak baliatu ahalko ditu.  
 

(iv) Inbertsioak azpiegitura aurreratu ugariri zuzenduko zaizkie, eta eragin zuzena 
izango dute EAEko industria-sare lehiakorrean, autonomia estrategiko 
europarraren esparruan. Testuinguru honetan, beharrezkoa izango da 
hautagaiak bere inbertsio-tesiaren bidez proposatu eta justifikatzea bere xede-
aktiboen kritikotasuna eta traktore-gaitasuna. Adibide moduan (eta 
mugatzailea izan gabe), trantsizio energetikoarekin, eraldaketa digitalarekin, 
azpiegitura zientifiko-teknologikoekin, garraio jasangarriarekin eta logistikarekin 
lotutako proiektuak sartzen dira, bai eta aurretik aipatutakoa betetzen duen 
beste edozein aktibo kritiko ere. 
 
Inbertsio-proposamenak oreka bilatuko du proiektuen heldutasunean. 
Finantza-jasangarritasuna ziurtatu eta hasierako faseetatik errendimenduak 
lortu eta likidezia banatu ahal izateko, estrategiak lehentasuna emango dio 
aktibo operatiboen oinarri solido bat izateari, hots, kutxa-fluxu egonkorrak 
sortzen dituzten Brownfield edo Yellowfield aktibo operatiboen oinarri solido bat. 
Era berean, aukera egongo da inbertsio-estrategia osatzeko eraikuntza berriko 
proiektuekin (Greenfield), baldin eta hautagaiak justifikatu egiten badu egokia 
dela inbertsio-proposamenaren helburuetarako: dibertsifikazioa, denbora eta 
arrisku-profila. 
 

(v) Inbertsio-proposamenaren inbertsio-profila definitzeko, zorroaren 
dibertsifikazioaren ikuspegia aplikatuko da. Hala, negozio-eredu jasangarriak 
eta kutxa-fluxu errepikakor eta aurreikusgarriak dituzten aktibo eta 
azpiegituretan inbertituko da, halako moldez non banakako inbertsio batek ere 
ez duen kontzentratuko inbertsio-proposamenean konprometitutako 
kapitalaren % 20 baino gehiago. Hartara, isolatutako eragiketetan gehiegizko 
esposizioak egitea saihestuko da. 

(vi) Aurreikuspenen arabera, inbertsio-proposamenak gutxienez 8 urte iraungo du. 
Hala ere, hautagaiak bestelako epeak, inbertsio-aldiak eta aktiboak 
txandakatzeko edo kapitala birziklatzeko politikak proposatu ahalko ditu, 
inbertsio espezifikoko tesian justifikatuta. 
 

(vii) Inbertsio-proposamenean jasotzen diren inbertsioak pari passu egingo dira, 
inbertsiogile publiko eta pribatuen artean.  
 

(viii) Aktibo edo enpresa hauetan egiten diren inbertsioak ezingo dira hautatu: 
 

a. Langilerik edo jarduera ekonomikorik gabeko sozietateak: Ez dira horren 
barruan sartuko bitarteko-asmoa duten sozietateak (SPV), inbertsio-
proposamenaren xedeko azpiegitura-aktiboen jabetza, eraikuntza edo 
ustiapenerako eratuak. 

b. Kaudimengabezia: Kaudimengabezia- edo konkurtso-prozeduraren 
batean dauden enpresak, edo legean jasotako irizpideak betetzen 
dituztenak prozedura hori abiarazteko, bat etorrita maiatzaren 5eko 1/2020 
Legegintzako Errege Dekretuarekin —zeinak Konkurtso Legearen testu 
bategina onesten baitu— eta aplikatzekoa zaion gainerako legediarekin. 
Salbuespen izango dira bai oinarrietan azaldutako salbuespenak, bai 
estrategikoak diren eta inbertsio-proposamenaren xedearekin bat egiten 
duten ekoizpen-unitateak berregituratu edo erosteko eragiketak. 

c. Etika edo gobernantzaren zioz baztertutako sektoreak: Tabako-produktuak 
eta edari alkoholdun destilatuak tartean dituzten jarduerak; kasinoak, 
jokoak eta apustuak; finantza-bitartekaritza, aseguru eta banku-
zerbitzuen enpresak (salbuespen dira inbertsio kolektiboko entitateak, 
inbertsio-proposamenaren xedearekin bat datozen heinean).  

d. Arma eta munizioen ekoizpena eta merkataritza: Salbuesten dira erabilera 
bikoitzeko (zibila-militarra) aktibo, defentsa edo segurtasuneko 
azpiegituretan egindako inbertsioak, baldin eta espezifikoki badaude EBko 
defentsa-estrategia industrialaren barruan (EBren Iparrorratz 
Estrategikoa) edo kritikoak badira lurraldearen autonomia estrategikorako 
eta erresilientziarako. 

e. Jasangarritasuna eta trantsizioa: Ingurumenean kalte nabarmena sortzen 
duten jarduerak (DNSH1 printzipioaren arabera), giza eskubideak urratzen 
dituztenak, edo erregai fosil solidoen bidez energia sortzea eragiten 
dutenak, bat eginik EBko taxonomiarekiko inbertsio-proposamenarekin 
eta Euskadi Invierte 2030 Planarekin. 

 
(ix) Inbertsio-proposamenak bere gain hartuko du Euskal Autonomia Erkidegoari 

(EAE) lotutako aktibo eta azpiegituren gaineko inbertsioetara gutxieneko 

 
1 Do No Significant Harm. 

zenbateko bat bideratzeko betebeharra; zenbateko hori izango da, hain zuzen 
ere, benetan ordaindu den INDARTUZ ekarpenaren gainean 2:1eko biderkatzailea 
aplikatzearen ondoriozko balioa. Edonola ere, bermatu egingo da inbertsio hori 
Euskal Finantza Aliantzako kideen konpromiso guztien % 100era iristen dela eta, 
edozein kasutan, BGAEak aingura-inbertitzaileak direla (aurrerantzean, 
Euskadiko gutxieneko inbertsio-konpromisoa). Edozein kasutan, inbertsio-
proposamenaren ondare osoaren gutxienez % 50 bideratu beharko da EAEri 
lotutako aktibo eta azpiegituren gaineko inbertsioetara2. Hautagaiaren eragin 
estrategikoa eta malgutasun operatiboa areagotzeko, EAEn lotura estrategikoa 
duen inbertsiotzat joko da kasu hauetako gutxienez bat betetzen duena: 

a. Kokapen fisikoa: Geografikoki EAEren lurraldean dauden aktiboak, 
sareak edo azpiegitura-plantak. 

b. Konektagarritasun estrategikoa: EAEtik kanpo kokatutako azpiegiturak, 
kritikoak direnak Euskadiren konektagarritasun logistiko, energetiko edo 
digitalerako, bat etorriz Euskadi 2030 Industria Planeko helburu 
estrategikoekin, haren lehiakortasuna indartuz eta nabarmen lagunduz 
EAEko hornitzaileen hornidura-katea trakzionatzen (adibidez, garraio-
nodoak, energia garraiatzeko sareak edo EAEko ekosistemara zerbitzu 
zuzena duten datu-zentroak). 

c. Industria-trakzioa eta egoitza: Beren egoitza sozial eta fiskala eta 
erabaki-guneak EAEn dituzten enpresen gaineko inbertsioak. 

Salbuespen bezala, aurreko kasuetan hertsiki sartzen ez diren inbertsioetan, 
baldin eta, beren ezaugarrien ondorioz, interesgarritzat jotzen badira eta 
koherentzia badute programak lortu asmo dituen helburu orokorrekin, 
inbertsio-proposamenak inbertsio-aukera ebaluatu ahalko du, baina, hura 
egikaritzeko, beharrezkoa izango da INDARTUZ eta aingura-inbertitzaile gisa 
diharduten BGAEak ados egotea. 
 

(x) EAEn eragin nabarmena duten eskala handiko proiektuen finantzaketa-
gaitasuna areagotzeko, hautagaiak lankidetza-esparru bat ezarriko du, 
errazagoa izan dadin Eusko Jaurlaritzaren baterako inbertsio zuzena pari passu 
egitea; edonola ere, hainbat alderdi zaindu beharko dira, hala nola sozietate 
kudeatzaileak erabakiak hartzeko duen autonomia, inbertitzaileen arteko tratu-
berdintasuna eta inbertsio-proposameneko inbertsio-politika. Era berean, 
aingura-inbertitzailearen figurarekin bat, INDARTUZek eta BGAEek eskubidea 
izango dute jakitun izateko EAEren lurraldean eragin kritikoa duten aktiboen 
desinbertsio-prozesuak hasten badira. Elkarrizketa horren mekanismoak, epeak 
eta gainerako alderdi esanguratsuak prozesuan aurrerago erabakiko dira, beste 
fase batean. Eskubide horrek ez du kaltetuko hautagaiaren kudeaketa-
autonomia, eta, halaber, ez du zorroaren gaineko beto-eskubiderik sortuko. 

 
2 Indartuz ekarpena noiz formalizatu den gorabehera. Aitzitik, 2:1 biderkatzailea betetzeko eta Euskal Finantza 

Aliantzak hitz emandako % 100a erdiesteko, kontuan hartuko da zenbat inbertitu den, Indartuz ekarpena formalizatu 

denetik. 

4. HAUTAKETA-PROZESUA 

Prozesuak hiru fase izango ditu: onarpena, balorazio eta hautaketa, eta formalizazioa.  

Oro har, eta ondoren nola garatuko den gorabehera, honela gauzatuko da prozesua: 
(i) Onarpen-fasean, ezinbesteko gutxieneko betekizunak betetzen diren egiaztatuko 
da (oinarrien 4.1.1 atalean daude jasota, eta, aurrerantzean, onarpen-betekizun 
esango zaie), eta baztertzailea izango da; (ii) balorazio- eta hautaketa-fasean, berriz, 
proposamen onena zein den baloratzeko definitutako irizpide teknikoak eta 
ekonomikoak aplikatuko dira, eta hautagaia hautatuko da, eta (iii) formalizazio-
fasean, azkenik, ekarpen-konpromisoaren gutuna sinatu, eta, hala badagokio, 
inbertsio-proposamena eratuko da. 
 
4.1. ONARPEN-FASEA 

Fase honetan, hautagaitzek onarpen-betekizun guztiak betetzen dituzten aztertuko 
da: 

4.1.1. Onarpen-betekizunak 

Hautagaiek onarpen-betekizun hauek bete beharko dituzte: 

(i) Hautagaiak forma hau izan beharko du: (a) entitate itxiak kudeatzen dituen 
sozietate bat (IKEKS), espainiarra edo EBko beste estatu kide batean eratua, 
baimena duena inbertsio alternatiboko funtsak kudeatzeko, 2011/61/UE (AIFMD) 
Zuzentarauaren arabera, eta Espainian arrisku-kapitaleko entitateak (AKE) 
merkaturatzeko, nahiz eta haiek arrisku-kapitaleko sozietateen (AKS) edo 
arrisku-kapitaleko funtsen (AKF) forma hartu, azaroaren 12ko 22/2014 Legearen 
3.3 artikuluari jarraikiz (zeinaren bidez erregulatzen baitira arrisku-kapitaleko 
entitateak, inbertsio kolektibo itxiko beste entitate batzuk eta inbertsio kolektibo 
itxiko entitateak kudeatzen dituzten sozietateak) eta lege hori garatzen edo 
ordezkatzen duen araudiari jarraikiz; (b) arrisku-kapitaleko sozietate bat (AKS), 
autogestionatua, zeinak baimena izango baitu entitate itxien sozietate 
kudeatzaile (IKEKS) gisa, aurreko (a) atalean adierazitako baldintzen arabera, 
eta, bereziki, inbertsio-funts alternatiboen kudeatzaile gisa jarduteko (AIFM), eta, 
horrez gain, aipatu araudia beteko baitu; edo (c) inbertsio kolektiboko 
erakundeen sozietate kudeatzaile bat (SGIIC), espainiarra edo EBko beste estatu 
kide batean eratua, baimena duena inbertsio alternatiboko funtsak kudeatzeko, 
2011/61/UE (AIFMD) Zuzentarauaren arabera, eta Espainian arrisku-kapitaleko 
entitateak (AKE) merkaturatzeko, nahiz eta haiek arrisku-kapitaleko sozietateen 
(AKS) edo arrisku-kapitaleko funtsen (AKF) forma hartu, azaroaren 12ko 22/2014 
Legearen 3.3 artikuluari jarraikiz (zeinaren bidez erregulatzen baitira arrisku-
kapitaleko entitateak, inbertsio kolektibo itxiko beste entitate batzuk eta inbertsio 
kolektibo itxiko entitateak kudeatzen dituzten sozietateak); kasu guztietan, behar 
bezala inskribatuta eta baimenduta egon beharko du gainbegiratze-agintaritza 
eskudunean, Espainian jarduteko.  

(ii) Halaber, hautagaiak egiaztatu beharko du sozietatearen kontrol efektiboa 

(kontseiluko botoen gehiengoa edo kontrol operatiboa) akziodun pribatuek 
dutela, hartara bermatzeko inbertsio-erabakiak autonomiaz hartzen direla, 
eratutako inbertsio-proposamenari ez dagozkion interes publikoen esku-
hartzerik gabe. 
 

(iii) Hautagaia ez dago II. eranskinean ezarritako baztertze-egoeretako ezeinetan.  
 

(iv) Hautagaiak finantza-egoera sendoa izango du, eta, hala, bermatu egingo du 
gaitasun operatiboa duela eta eratutako inbertsio-proposamena egokiro 
kudeatzeko ahalmena duela. Entitate sortu berrien kasuan, betekizun hau 
bazkide akziodunek edo hautagaiaren enpresa-taldeko entitate nagusiak 
egiaztatu ahalko du, (ii), (iii), (v), (vi), (vii) eta (viii) ataletan adierazitako 
betekizunak egiaztatzearekin batera. Horretarako: 

a. Ondare garbi positiboa izango du itxitako azken bi (2) ekitaldietan. 
b. Ez du izango inolako desegite-kausarik ez eta enpresa-krisirik ere, 

aplikatu beharreko araudiaren arabera. 
c. Azken bi (2) ekitaldietako finantza-egoera auditatuak izango ditu, 

auditoretza-txostenaz gain. 
 

(v) Hautagaiak egiaztatuko du ibilbide sendoa duela azpiegituren eremuan, bai eta 
programa honetarako proposatutako bitartekoarekin alderatzeko moduko 
inbertsio-ezaugarriak, -dinamika eta -logikak dituzten sektore edo proiektuetan 
ere. Horretarako, eratzen den inbertsio-proposamena kudeatzeaz arduratuko 
den talde bat izan beharko du (aurrerantzean, talde kudeatzailea), zuzendari 
eta teknikariek osatutakoa, eta talde horrek betekizun hauek bete beharko ditu, 
gutxienez: 
 

a. Talde kudeatzaileko gutxienez bi (2) kidek (bazkideak edo zuzendariak 
direnak) eduki beharko dute (i) gutxienez hamar (10) urteko 
esperientzia esanguratsua, banaka, azpiegitura-aktiboak sortzen, 
egituratzen eta kudeatzen, aktibo errealetan inbertitzen, eta programa 
honen inbertsio-proposamenaren pareko inbertsio-ezaugarriak, -
dinamikak, eta -logikak dituzten sektore edo proiektuetan lan egiten, 
eta (ii) egiaztatu beharko dute esperientzia dutela aurreko ezaugarriak 
dituen gutxienez inbertsio-funts bat (1) kudeatzen, inbertsioen sorreran, 
egituraketan, gauzatzean eta kudeaketa aktiboan modu 
nabarmenean parte hartuz. Horrez gain, funts partzialei edo erabat 
desinbertituei buruzko esperientzia baloratuko da, baldin eta track 
record frogagarri baten bidez egiaztatzen bada. 

b. Tokiko merkatuan errotuta egotea eta hura ezagutzea: Talde 
kudeatzaileko gutxienez kide batek (1) egiaztatu beharko du aldez 

aurretiko esperientzia esanguratsua duela Euskal Autonomia 
Erkidegoan (EAE) egindako aktiboen kudeaketan edo inbertsioetan. 

Paragrafo honetan (v) aipatutako betekizunak betetzen direla 
egiaztatzeko, hautagaiei aukera eman ahalko zaie hirugarren entitateen 
kaudimen teknikoa aurkezteko, baldin eta hirugarren horiek, edonola ere, 
hautatu ahal badira, (ii), (iii), (iv), (vi), (vii) eta (viii) paragrafoetan 
aurreikusitakoaren arabera, dagokion kontratu-dokumentazioa eta 
konpromiso-gutun egokiak aurkeztuta. Gutun horien arabera, hirugarren 
entitate horiek bermatzen dute hautagaiaren esku jarriko dutela beren 
kaudimen teknikoa, inbertsio-proposamenaren bizitza osoan zehar, 
beharrezkoa den hedaduran. 

(vi) Hautagaiak ez du izango interes materialeko inolako gatazkarik prozesuaren 
sustatzaileekin (FEI) edo inbertsio-proposamenaren xedeekin, behar bezala 
salbatu ezin denik: ez unean uneko gatazkarik, ez gatazka potentzialik, ez 
zuzenekorik, ez zeharkakorik. Interes materialeko gatazkatzat ulertzen da 
finantza-, transakzio- edo gobernantza-mailako edozein harreman, inbertsio-
erabakien objektibotasuna ezbaian jar dezakeena. Hala ere, definizio hori ez da 
mugatzailea. Gatazkarik antzemanez gero, hautagaiak adieraziko du zelakoa 
den, eta neurri-proposamen bat aurkeztu beharko du hura konpondu edo 
arintzeko. FEIk ebaluatuko du aipatu proposamena.  
 

(vii) Hautagaia ez da egongo zehapen-prozesu batean, eta, halaber, ez du legezko 
debekurik izango sektore publikoko ezein entitaterekin kontratatzeko. Bereziki, 
baina mugatzailea izan gabe, hautagaiak ez du zehapen irmorik izango arau-
hauste astunak egiteagatik lan-, gizarte-, zerga- nahiz eskumen-arloan, 
kreditu-entitateen araubide gainbegiratzailean, balio-merkatuan edo sektore 
aseguratzailean. 
 

(viii) Hautagaia (a) ezingo da izan zehapenen zerrendetan edo Europar Batasunak 
hartutako neurri murriztaileetan sartutako pertsona edo entitate bat, eta ez dute 
zuzenean edo zeharka kontrolatuko zerrenda horietan sartutako pertsonek edo 
entitateek; (b) ezingo du harreman komertzialik, finantzariorik edo bestelakorik 
izan, ez zuzenean, ez zeharka, Europar Batasunaren zehapenen pean dauden 
lurralde edo herrialdeetan ezarritako pertsona, entitate, organismo edo 
agintaritzekin, harreman horiek debekatuta edo mugatuta badaude araudi 
aplikagarriaren arabera; (c) ezingo du eragiketa, transakzio edo jarduerarik egin 
Europar Batasunaren nazioarteko zehapenen gaineko araudia urratzen duenik 
edo urra dezakeenik, horren barruan sartzen direlarik unean-unean indarrean 
diren neurri murriztaileak ezartzen dituzten kontseiluaren erregelamenduak. 
 

(ix) Hautagaiak edo talde kudeatzaileak ekarpen hau egiteko konpromisoa hartu 
beharko du: inbertsio-proposamenaren xede den ondarearen gutxienez % 1, 

hain zuzen. Konpromisoak baliozkoak izateko, hauen izenpea beharko da 
ezinbestean: talde kudeatzailea osatzen duten pertsonak edo % 100 haiek 
osatutako partaidetzapeko bitartekoa. Salbuespen kasuetan, tamaina handiko 
bitartekoak badira, INDARTUZek malgutasunez eta kasuan kasu baloratu ahalko 
du proposatutako ehunekoa egokia den, kontuan hartuta emaitzazko zenbateko 
absolutua eta talde kudeatzailearen benetako lerrokatze ekonomikoa. Edonola 
ere, alderdi hori batera aztertu eta baloratu ahalko da, inbertsio-
proposamenaren ebaluazio globalaren esparruan. 
 

(x) Hautagaiak INDARTUZ ekarpenaren eskutik eta BGAEek egin ditzaketen 
ekarpenen eskutik kudeaketa arruntagatik kobratuko duen komisioa ezin da izan 
inbertsio-aldian konprometitutako kapitalaren urteko % 1,5 baino gehiago, ezta 
desinbertsio-aldian inbertitutako kapital biziaren urteko % 1,5 baino gehiago ere.   
 

(xi) Hautagaiak hautagaitzaren gaineko dokumentu guztiak aurkeztuta eduki behar 
ditu, oinarrien I. eranskinetik IV.era ezarritakoaren arabera. 
 

(xii) Hautagai bakarraren baitan sartu ahalko dira pertsona juridiko bi edo gehiago, 
aldi baterako enpresa-elkartea osatuta, «zorroaren kudeaketa-eskuordetzako» 
harreman baten bidez edo oinarri hauek betetzen direla egiaztatzeko besten 
edozein forma baliatuta (aurrerantzean, hautagaia aurkezten den edozein 
elkartze-modu ABEE kontzeptuaren bidez identifikatuko da). Kasu horietan, 
gainera, betekizun hauek betetzen direla egiaztatu beharko da: 

 
a) Aldi baterako enpresa-elkartea edo oinarri hauek betetzen direla egiaztatzeko 

besten edozein forma osatzen duten entitateetako gutxienez bat izan beharko 
da oinarri honetako aurreko sekzioko (i) paragrafoan definitutakoa (IKE 
ABEEko kidea). 

b) ABEE behar bezala eratuta egon beharko da, eta hura eratu izanaren titulua 
prozesuan aurkeztu beharko da. 

c) ABEE osatzen duten entitate guztiek erantzun beharko dute FEIren aurrean, 
solidarioki, prozedurako hautagaitza aurkeztean berenganatzen dituzten 
betebeharren zioz, bat etorriz oinarri hauekin, eta, hala badagokio, inbertsio-
proposamena hautatuz gero sinatuko den akordioaren ondoriozkoekin. 

ABEE moduan parte hartuz gero, entitateek aukeratu ahalko dute (i) IKE ABEEko 
kideari agintzea inbertsio-proposamenaren kudeaketa, eta, kasu horretan, 
hark organismo erregulatzaile eskudunen aurrean duen erantzukizuna 
gorabehera, ABEEko kide guztiek jarraituko dute oinarri hauek betetzearen eta 
FEIren aurrean adosten den akordioaren erantzule solidarioak izaten, edo (ii) 
inbertsio kolektiboko erakunde berri bat eratzea, inbertsio-proposamena 
kudeatzeko asmo espezifikoarekin (entitate sortu berria).  

ABEEk aukeratzen badu entitate sortu berri bat eratzea, ABEE adjudikaziodunak 
FEIren aurrean egiaztatu beharko du entitate sortu berria eratzen hasi dela, 
hogeita hamar egun naturaleko epean, adjudikazioa ebazten denetik aurrera, 
eta, horren barruan, aldi horretan, Balio Merkatuaren Batzorde Nazionalari 
egindako baimen-eskaria aurkeztu beharko da, kasuan kasu aplikatu 
beharreko gainerako baimenekin batera. 

Hautagaiak aukeratzen badu entitate sortu berri bat eratzea, prozesu honen 
adjudikazioaren eta sortu berria den entitatearen eraketaren artean igarotzen 
den aldian, IKE ABEEko kideak inbertsio-proposamena kudeatuko du, eta ABEEko 
kide guztiak arduratuko dira kudeaketa horretaz. Entitate sortu berria eratu eta 
martxan dagoenean, IKE ABEEko kideak oinarri hau egikaritzean eratutako 
posizio juridiko guztiak helaraziko dizkio entitate sortu berriari, zeinak jarduera 
horiekin jarraituko baitu, bidezkoa den gisan. 
 
Aldi baterako enpresa-elkarte gisa edo oinarri hauetan xedatutakoa bete dela 
egiaztatzeko aukera ematen duen eran aurkezten diren bi pertsona juridiko edo 
gehiago badaude, haien arteko loturak bere horretan jarraitu beharko du 
inbertsio-proposamenaren bizitza osoan zehar. 
 

4.1.2. Aurkezteko epea 

Hautagaitzak aurkezteko epea 2026ko urriaren 13ra arte egongo da zabalik, egun hori 
barne. 

4.1.3. Zuzenketak 

Hautagaiek aurkeztutako dokumentuetan akatsak edo hutsak egonez gero eta FEIren 
arabera zuzentzeko modukoak izanez gero, bost (5) egun baliodunera arteko epea3 
emango da zuzenketak egiteko, hautagaiak FEIri inguruabar horren berri eman 
dionetik zenbatzen hasita. Edonola ere, FEIk epe hori luzatu ahalko du, salbuespenez, 
baldin eta hautagaiak egiaztatzen badu justifikatutako kausa bat dagoela. 

4.1.4. Hautagaitzak ez onartzea 

Ez dira onartuko aurkezpen-epetik kanpo aurkezten diren hautagaitzak; era berean, 
hautagaitzak ez dira onartuko onarpen-betekizun guztiak betetzen ez badituzte —hala 
ez direlako aurkeztu beharrezkoak ziren egiaztapen-dokumentu guztiak, nola 
dokumentuek akats konponezinak dituztelako—. 
 
 
 

 
3 Prozesu honen ondorioetarako, egunak balioduntzat joko dira Euskadiko Autonomia Erkidegoko egutegi ofizialaren 

arabera (Bilboko tokiko egutegia). Aurkeztu beharreko zuzenketak egiteko epearen azken eguna 23:59etan amaituko 
dela ulertuko da. Zuzenketak aurkezteko azken eguneko 23:59 izango da epemuga. 

4.2. BALORAZIO- ETA HAUTAKETA-FASEA 

Onarpen-fasea gainditzen duten hautagaitzak balorazio-- eta hautaketa-fasera 
pasatuko dira, atal honetan ezarritako balorazio- eta haztapen-irizpideen arabera. 

4.2.1. Gutxieneko puntuazioaren atalasea 

Ebaluazio-prozedurak kontuan hartuko du zein puntuazio esleitu zaien jarraian 
zehazten diren irizpideen arabera, aintzat hartuta gutxieneko nahitaezko atalase 
hauek: 

(i) Kategorietan ezarritako atalasea (% 25aren erregela): Hautagaitza guztiek 
frogatu beharko dute ebaluatutako kategoria bakoitzean gutxieneko 
betearazpen-maila onargarria betetzen dutela, hots, % 25.  
 

(ii) Atalase orokorra (guztizkoaren % 50aren erregela): Azken hautaketara 
igarotzeko, hautagaitzek deialdiko gehieneko puntuazio osoaren gutxienez 
% 50era iritsi beharko dute (100etik 50 puntu). 

4.2.2. Balorazio- eta haztapen-irizpideak 

Balorazio- eta haztapen-irizpideak kategoria hauetan sailkatzen dira: 

A. Inbertsio-tesia eta estrategia operatiboa: % 15eko haztapena. Ebaluatuko da 
zein gaitasun duen proposamenak kapitala aktibo errealetara bideratzeko eta 
zein gaitasun duen eraldatzeko. 

 
(i) Estrategia, merkatua eta inbertsio-tesia: Inbertsio-tesia definituko da, 

Euskadi Eraldatuz 2030 Planaren trantsizioen motor gisa jarduten duten 
azpiegitura-aktiboetan oinarrituta.  

▪ Hautagaiak zehaztu beharko du zein inbertsio- eta palanka-
estrategia duen zorroaren erresilientzia ziurtatzeko, eta, 
horretarako, hauek zehaztu beharko ditu, besteak beste: 
denbora-muga, faktore diferentzialak, eragiketa bakoitzeko 
batezbesteko tiketa, kontzentrazio-mugak, garatu beharreko 
tresnaren arrisku-profila, xede-konpainia edo -proiektuen 
arrisku-profila, gehieneko apalankamendu-mailak eta abar. 
Aktiboen mix orekatu bat proposatzea ebaluatuko da (adibidez, 
Greenfield, Brownfield, Yellowfield eta operatiboa), zeinak 
azpiegitura kritiko berriak hasieratik uztartuko baititu kutxa-
fluxuak eta yield delakoa sortzearekin. 

▪ Hautagaiak justifikatu egin beharko du zein tamaina duen 
inbertsio-proposamenak eta ea koherentea den EAEren 
xurgatze-gaitasunarekin. 

▪ Era berean, baloratuko da arriskua arintzeko mekanismo 
osagarriak sartzeko aukera, eta, horren barruan, berme-tresna 
europarrak erabili ahal izango dira, bateragarriak direnak EAEko 

gutxieneko inbertsio-konpromisoarekin eta inbertsio-
proposamenaren egiturarekin. 

▪ Sozietate kudeatzaile baten barruan estrategia antzekoa duten 
hainbat bitarteko badaude, balizko interes-gatazkak era 
egokian kudeatzeko aurreikusitako mekanismoen sendotasuna 
baloratuko da, eta, horren barruan, besteak beste, (i) inbertsio-
aukerak esleitzeko politika eta sozietate kudeatzaileak 
kudeatutako bitartekoen artean aplikatu daitezkeen irizpideak 
inbertsio berbera hautatu daitekeenean kudeatutako bitarteko 
baterako baino gehiagorako, (ii) bitartekoen artean 
partekatutako kostu, baliabide eta ekipoen erabilera eta 
egozpena, eta (iii) bestelako mekanismo osagarriak, sozietate 
kudeatzaileak kudeatutako inbertitzaileen artean tratu-berdina 
bermatzera bideratuak. 

 
(ii) Sortze-gaitasuna, eragiketen pipelinea eta egikaritze-trebetasunak. 

Aukerak zuzenean eta modu proaktiboan identifikatzeko kaudimena, 
honakoen bidez: 

▪ Proiektu errealen pipelinea edo aktibo eskalagarrien motak.  
▪ Hautagaiaren aliantza-eredu operatiboa (adibidez, euskarri 

teknikoa duen tokiko kudeatzailea edo partzuergoak), zeinak 
aldi berean ziurtatuko baitu jardunbide global egokienetarako 
sarbidea, errotzea eta EAEko merkatuko erraztasuna.  

▪ Bazkide industrialekiko, ingeniaritzekiko eta tokiko teknologia-
zentroekiko aliantzen sarea. 

▪ Arau- eta administrazio-esparru espezifikoan nabigatzeko 
gaitasuna (adibidez, hirigintza, ingurumena eta energia). 

 
(iii) Epeen proposamena eta kapital-fluxua. Hautagaiak kronograma 

batean adierazi beharko du ea zenbat denbora (hilabetetan) 
aurreikusten den bitarteko operatiboa prest edukitzeko, eta diruzaintza-
plan bat aurkeztu beharko du, urtez urte zehaztuta kapital-deien (capital 
calls) egutegia eta aurreikusitako inbertsio/ordainketen fluxua. Bereziki 
hartuko da aztergai ea bideragarria izango den arrazoizko epe batean 
ixtea eta efizientea izaten ari den inbertsio-aldian kapitala hedatzeko 
jarduna. 
 

B. Talde kudeatzailearen esperientzia eta Track Recorda: % 40ko haztapena. 
 

(i) Espezializazio teknikoa eta bizi-zikloaren kudeaketa. Ebaluatuko da 
zein esperientzia duen talde kudeatzaileak aktiboaren fase guztietan 
(finantza-egituraketa, sustapena eta operazio teknikoa), eta, bereziki, ea 



 

13 
 

ziklo osoak kudeatu diren aurretiazko inbertsio-funtsetan, efizientzia 
operatiboa hobetuko duen kudeaketa aktiboko ikuspegia aplikatuta. 
 

(ii) EAEko inbertsioetan duen esperientzia eta industria-arloan duen 
errotzea. Hautagaiak egiaztatu beharko du ezagutzen duela EAEko 
merkatua; horretarako, EAEko azpiegituren gaineko aurretiazko 
inbertsioen track recorda aurkeztuko du. Halaber, industria-dentsitate 
altuko ekosistemetan duen egikaritze-gaitasuna frogatuko du.  

 
(iii) Errentagarritasun- eta arrakasta-historiala. Aztertuko da zein 

arrakasta-historial daukan frogatuta azpiegitura-funtsak kudeatzen, 
aktibo errealetan inbertitzen, nahiz programa honen inbertsio-
proposamenarekin alderatu daitezkeen inbertsio-ezaugarriak, -
dinamikak eta -logikak dituzten sektore edo proiektuetan lan egiten. 
Horretarako, hautagaiak excel bat aurkeztu beharko du, era egokian 
beteta, eta, bertan, zehatz-mehatz adierazi beharko ditu aurretik 
adierazitakora egokitzen diren inbertsioak eta desinbertsioak eragiketa 
bakoitzerako, kapital-fluxuak eta BIT garbiaren eta Mutiple on Invested 
Capitalaren kalkulua desinbertsio bakoitzerako (arrakastatsua izan 
nahiz ez)4. Era berean, guztiz desinbertitutako bitartekoen kasuan, haren 
itzulkin garbi eta gordina adierazi beharko dira.  
 

(iv) Kohesioa, ospea eta eragin-sorrera. Baloratuko da ea talde 
kudeatzailea egonkorra den, eta zein historial duen egungo eta aurreko 
bitartekoetan batera lan egiten. Era berean, puntuatuko da zein 
gaitasun erakutsi duen lurraldean kanpo-efektu positiboak sortzeko, 
esaterako enplegu espezializatua, deskarbonizazioa eta aktiboen 
ondoko industria-sarearen lehiakortasunaren hobekuntza. 
 

C. Eragin geografikoa: % 20ko haztapena. Baloratuko da inbertsio-
proposamenak zein gaitasun duen EAEn inbertsio-bideratzaile gisa jarduteko 
eta tokiko industria- eta teknologia-sarearekin integratzeko.  

(i) Inbertsio-biderkatzailea. Baloratuko da INDARTUZ ekarpenaren gaineko 
eragina areagotzen duen proposamena, lurraldean eskatzen den 
gutxieneko 2:1 ratioa gaindituz.  
 

(ii) Operazio-presentzia eta tokiko taldea. Baloratuko da ea egitura 
operatibo bat dagoen, tokiko merkatua ezagutzen duena, kontuan 
hartuta: 

 
4 Ahal den neurrian, oinarrizko informazioa sartzea eragiketa bakoitzari buruz, esaterako zein diren konpainia, kokapena, 

sektorea, jardueraren deskribapena, inbertsioa bideratzen duen inbertsio-bitartekoa, kapital-fluxuak eta lotutako datak, 
ea bizirik edo likidatuta dagoen, eta abar. 

a) Egoitza edo hub operatiboa: EAEn kokatutako puntu bat 
edukitzea (edo edukitzeko konpromisoa hartzea), tokiko 
bazkideekin eta proiektuen sustatzaileekin lan egin eta 
elkarrizketa zuzena edukitzeko, zeina tokiko zerbitzu-
hornitzaileen eta aholkularitzaren ekosisteman oinarrituko baita. 
Aliantza estrategikoen esparruan, lankidetza-eredu edo egoitza 
partekatuak onartuko dira. Inbertsio-proposameneko gobernu-
organo eta batzorde nagusiak eta egitura operatiboa EAEn 
egotea baloratuko da. 

b) Izendatutako inbertsio-taldea: Taldean, gutxienez bost (5) 
profesional aritu beharko dira (gutxienez batek zuzendaria edo 
bazkidea izan beharko du), lurraldean presentzia ohikoa eta 
eraginkorra dutenak aktiboen jarraipen xehatua egiten, bisita 
teknikoak gauzatzen eta produktuak sortzen. Errotze fisikoaren 
betekizun hau formalizatu beharko da ekarpen-
konpromisoaren gutuna formalizatzen denetik urtebete igaro 
baino lehen.  
 

D. Irizpide ekonomikoak eta inbertsio-konpromisoak: % 15eko haztapena. 
Ebaluatuko da bai proposamen ekonomikoaren lehiakortasuna, bai 
hautagaiaren, talde profesionalaren eta inbertsio-proposameneko 
partaideen arteko interesak zenbateraino lerratzen diren ere. 
 
(i) Kudeaketa-batzordea. Kudeaketa-batzorde txikiei puntuazio 

baxuagoa emango zaie. INDARTUZ ekarpenetik eta BGAEek hitz ematen 
dituzten balizko ekarpenetatik jaso beharreko gehieneko muga urtean 
% 1,5ekoa izango da inbertsio-aldi horretan hitz emandako kapitalaren 
gainean, eta desinbertsioen kapital inbertitu garbiaren gainean 
(halakotzat hartuko da kapital-inbertsioen gaineko erosketa-kostua 
edo zor-tresnetako printzipal bizia), desinbertsio-aldian.  
 

(ii) Pizgarrien egitura eta interesen lerrokatzea: Baloratuko da zein 
proposamen egin duen hautagaiak arrakasta-komisioari buruz (Carried 
Interest), inbertitzaileentzako lehentasunezko errentagarritasun-
atalasearen mende. 

▪ Hautagaiak lehentasunezko itzulkin-tasa egokia proposatu 
beharko du, bere tesiaren arabera, aktibo errealetan. 

▪ Baloratuko da zein gardentasun-maila dagoen bai Catch-up 
klausula-proposamenean, bai talde profesionalaren (ez soilik 
bazkideak) artean arrakasta-komisioa banatzeko ereduan, 
talentua atxikitzeko tresna gisa. 

▪ Hautagaiak arrakasta-komisio bat ezarriz gero, proposatzen 
den banaketa-jauziaren arabera sortu eta ordainduko da, 

baldin eta partaideei aurrez ordaindu bazaizkie dagozkien 
zenbatekoak —alegia, ordaindutako kapital guztiak eta 
itzulkinaren lehentasunezko tasa ezartzeagatiko zenbatekoak—. 
Hautagaiak, hala badagokio, zehaztu beharko ditu lehentasun-
ordena hau betetzen dela ziurtatzen duten berme- edo 
itzulketa-mekanismoak, eratu den inbertsio-proposamenaren 
azken likidaziora arte. 
 

(iii) Hautagaiaren inbertsio-konpromisoa: Baloratuko da zein finantza-
konpromiso duten hautagaiak eta haren talde profesional giltzarriak 
horretarako eratutako inbertsio-proposamenaren kapitalean. Hori 
ebaluatzeko, positiboki baloratuko da partaideen interesekin gehien 
lerrokatzen dela frogatzen duen konpromisoa, eta lehentasuna emango 
zaie eskatutako xede-ondarearen gainean ahalegin erlatibo handiena 
duten eta talde kudeatzaileko kideen eta inbertsio-estrategiaren 
arrakastaren arteko lotura zuzena ziurtatzen duten proposamenei. 

 
(iv) Kapital potentzialaren trakzio-gaitasuna: Baloratuko da zein gaitasun 

dagoen INDARTUZ ekarpenera kanpoko kapital gehiago mugitzeko, eta 
hori interes-adierazpen ez-lotesleen bidez egiaztatuko da (esaterako, 
Letters of Intent, Soft Commitments edo baliokideak). Konpromiso horiek 
berdin-berdin zuzendu ahal zaizkio hautagaiari, deialdiaren xedeko 
inbertsio-proposamenari edo aurretik dagoen programa bati, baldin 
eta argi eta garbi identifikatzen bada kapitala lurraldean dauden 
aktiboetan inbertitzeko (besterekin batera) edo esleitzeko ahalmena. 
 

E. Eraginarekiko eta jasangarritasunarekiko konpromisoa (ESG): % 5eko 
haztapena. Baloratuko da inbertsio-proposamenaren kudeaketan 
ingurumen-, gizarte- eta gobernantza-irizpideak integratzea. 

 
(i) Jasangarritasunari eta eraginaren kudeaketari lotutako inbertsio-

estrategia. Kontuan hartuko da ea inbertsio-tesia Euskadi Eraldatuz 
2030 Planeko trantsizioekin lerratzen den, eta ea zein den inbertsio-
proposamenaren sailkapena (EB) 2019/2088 Erregelamenduaren pean 
(SFDR). Bereziki baloratuko da sailkapenak duen justifikazioa 8. edo 9. 
artikuluen pean (SFDR), eta ea politika sendorik dagoen ESG irizpideak 
integratzeko aktiboaren bizi-ziklo osoan eta ea hirugarren independente 
batek ESG adierazleak ikuskatu dituen. Hautagaiak egiaztatu beharko du 
gaitasun teknikoa duela “Kalte nabarmenik ez sortzeko” printzipioa 
(DNSH) eta EBko taxonomia betetzen direla ziurtatzeko; positiboki 
baloratuko da eragin klimatikoa monitorizatzeko metodologiak 
erabiltzea, InvestEU estandarrekin lerrokatuta, eta inbertsio jasangarriak 
aktiboki sustatzea, funts-estandar subirano eta traktoreekin bat. 

(ii) Genero-berdintasuna taldean. Baloratuko da hautagaiaren lantaldean 

genero-berdintasuna sustatzea, bereziki erabakimen eta 
zuzendaritzako lanpostuetan. Hautagaiak talde giltzarriaren datuak 
aurkeztu beharko ditu sexuaren arabera xehakatuta, eta, beharrezkoa 
bada, beren berdintasun- eta kontziliazio-politika azaldu. 
 

F. Gobernantza eta informazioa emateko prozedura: % 5eko haztapena. 
Baloratuko da ea proposatutako kontrol-egitura sendoa den, eta informazio-
sistemak gardentasuna bermatzen duen, partaideekin une oro estrategikoki 
lerrokatuta egoteko. 
 
(i) Gobernu- eta kontrol-egitura. Baloratuko da zein proposamenek 

bermatzen duen inbertitzaileen partaidetza aktibo eta profesionalizatua 
inbertsio-proposamenean. 

▪ Kontrol-organoak: Definitu behar da zein osaera eta eginkizun 
dituzten Administrazio Kontseiluak, Inbertsio Batzordeak, eta, 
bereziki, Gainbegiratze Batzordeak (bertan eztabaidatzen dira 
interes-gatazkak, eta aktiboen balorazioak eta beste 
aholkularitza-organo posible batzuk gainbegiratzen dira). Azken 
organo horri lotuta, deskribatu behar da zelakoak diren interes-
gatazkak kudeatzeko mekanismoak, informazioa 
komunikatzeko prozedurak, eta jarraipenaren maiztasuna, 
horren irismenean dauden gaiak eta erabakiak hartzeko 
prozedurak, besteak beste. Horren harira, zehaztu behar da, 
esaterako, zein mekanismo aplikatu daitezkeen talde 
kudeatzailetik kide esanguratsuak irtenez gero (adibidez, key 
persons klausulak, zehaztuz, esate baterako, haien identifikazioa, 
halakotzat hartzeko baldintzak, izaera hori galtzearen ondorioak 
eta aurreikusitako kudeaketa-prozedurak) eta sozietate 
kudeatzailea ordezkatzeko aurreikusitako mekanismoak. 

▪ Partaideen eskubideak: Positiboki baloratuko da inbertsio-
proposamenaren tesi estrategikoarekiko lerrokatzea ziurtatzen 
duten gainbegiratze-organoetan inplikazio handiagoa izatea. 

 
(ii) Informazio-sistema, gardentasuna eta informazioa emateko 

prozeduraren kalitatea. Baloratuko da ea proposatutako finantza- eta 
kudeaketa-informazioa emateko sistema sendoa den, eta ea zein 
gaitasun duen kudeatzaileak IV. eranskinean zehaztutako eragin-
adierazleak zehaztasunez neurtu eta komunikatzeko (esaterako, 
industria-eragina, enplegua eta ESG). Hautagaiak egiaztatu beharko du 
zein den bere gardentasun-estandarra eta zein kalitate teknikoa, eta, 
horretarako, aurretiazko funts-txosten errealen adibideak aurkeztuko 

ditu, datuak hauek jasota: (a) ikuskatutako finantza-egoerak, (b) 
pipelinearen bilakaera zehatza, (c) azpiegitura-aktiboak baloratzeko 
metodologiak (zehaztuz balorazioaren maiztasuna, gaiaren gaineko 
esperientzia egiaztatua duten aditu independenteen erabilera, 
azpiegitura-motaren arabera jarraitutako irizpideak eta metodologia, 
eta ebaluatzen ari diren interes-gatazken gainean aplikatu daitezkeen 
gainbegiratze-mekanismoak), eta (d) jarraipen-txostenen maiztasuna 
eta irismena. 
 

4.2.3. Informazio eta dokumentazio gehigarriak 

Hautagaiek aurkeztutako dokumentazioa gorabehera —barnean direla proposamen 
teknikoak eta ekonomikoak— FEIk egokitzat jotzen dituen txosten tekniko guztiak eskatu 
ahal izango ditu, eta aditu independenteen aholkularitza izan, beharrezko irizten badu.  

Era berean, FEIk ahalmena izango du deialdi honetako balorazio- eta haztapen-
irizpideak interpretatzeko, eta hautagaiei eskatu ahalko die beharrezkotzat jotzen 
duen adina informazio eta dokumentazio gehigarri. 
 
4.2.4. Baloratzeko eta haztatzeko epea 

Proposamenak baloratzeko epea berrogeita bost (45) egun baliodunekoa5 izango da 
hautagaitzak aurkezteko epea amaitu eta hurrengo egunetik hasita. egunean hasiko 
da. 
 
4.2.5. Hautagaia hautatzea 

Balorazio- eta hautaketa-fasea amaitzeko, FEIk txosten tekniko bat egingo du, eta 
txosten horretan (aurrerantzean balorazio-txostena) adieraziko du zein hautagaik 
lortu duen, gutxieneko atalaseak gaindituta, puntuaziorik onena, eta huraxe izango da 
hautatua. 

Balorazio-txostena FEIren administrazio-kontseilura igorriko da, han eztabaidatu 
dezaten eta, hala badagokio, onar dezaten (aurrerantzean, hautatze-akordioa). 
Hautatze-akordioa FEIren web-orrian argitaratuko da. FEIk bere ahaleginik onenak 
egingo ditu hautatutako Hautagaiari 2027ko urtarrilaren 29a baino lehen behar bezala 
jakinarazteko. 

FEIk ez die hautagaiei prozesuari buruzko inolako barne-informaziorik emango, eta, 
bereziki, ez die informaziorik emango hautagai bakoitzak lortutako puntuazioei buruz 
edo jasotako eskaintzen balorazioaren gaineko barne-dokumentuei buruz. 

 

 

 
5 Kanpoan geratzen da 2026ko abenduaren 24aren eta 2027ko urtarrilaren 6aren arteko aldia, biak barne. 

4.3. FORMALIZAZIO-FASEA 

4.3.1. Ekarpen-konpromisoaren gutuna formalizatzea 

Hautatze-akordioa hartutakoan, bat etorrita oinarriotako 4.2.5 atalarekin, hautagaiak 
eta INDARTUZek ekarpen-konpromisoaren gutuna (edo antzeko dokumentu bat) 
egingo dute, hartan jasota uzteko bai Inbertsio-proposamenen oinarrizko 
elementuak, bai oinarriotako 6. atalean azaldutako konpromisoak eta hautagaiaren 
inbertsio-proposamena osatzen duen beste edozein betebehar ere. Nolanahi ere, 
egokitzapenak ere egin ahal izango dira, inguruabar zehatzak aintzat hartzeko edo 
hautatze-akordioan ezarritako baldintza eta nondik norakoak jasotzeko. 

4.3.2. Inbertsio-proposamena eratu eta martxan jartzea, eta lehenengo itxieraren 
gutxieneko zenbatekoa 

Inbertsio-proposamenak gutxienez 400 milioi euro erakartzeko helburua izango du. 
Inbertsio-proposamena behin betiko eratzeko, lehenengo itxiera bat lortu beharko da, 
gutxienez 200 milioi eurotan. Zenbateko horretatik kanpo geratuko dira kudeatzaileek 
jarritakoak (aurrerantzean, lehenengo itxieraren gutxieneko zenbatekoa). Mugarri 
hori lortzeko gehieneko epea hamabi (12) hilabetekoa izango da, hautatze-akordioa 
jakinarazten denetik aurrera. 

Inbertsio-proposameneko gainerako parte-hartzaileen ekarpen-konpromisoa, berriz, 
dagozkien konpromiso-gutunak eta beharrezko albo-gutunak (side letters) sinatuta 
formalizatuko da.   

Dena dela, inbertsio-proposamena behin betiko eratu aurretik, inbertsio-
proposamena eratzeko dokumentazioa aztertuko du FEIk: egiaztatuko du ea 
proposamen teknikoarekin bat datorren, aurkeztutako interes-adierazpena ere 
kontuan hartuta.  

4.3.3. Ez-betetzea 

Aurreko atalean aipatutako epea iragan eta hautagaik ez badu lortu lehenengo 
itxierako gutxieneko zenbatekoa, edozein arrazoi dela eta, FEIk alde bakarrez eskatu 
ahalko du ekarpen-konpromisoaren gutuna suntsitzeko, indarrean egon behar diren 
klausulei kalterik sortu gabe. Egoera horretan, hautagaiak ez du izango eskubiderik 
inolako konpentsaziorik jasotzeko. 

Halako kasuetan, FEIk, egoki irizten badio, ordezko hautagaia hautatzeko prozedura 
jarri ahal izango du abian. 

 

5. AURKEZTU BEHARREKO DOKUMENTAZIOA 

Dokumentazioa bi informazio-pakete independentetan aurkeztu beharko da (“A” 
BLOKEA eta “B” BLOKEA), euskaraz, gaztelaniaz edo ingelesez (aurrerantzean, eskaintza 
esango zaie “A” BLOKEKO eta “B” BLOKEKO dokumentazioei batera). 

Hautagaiek eskaintza aurkezteak zera esan nahiko du ondorio guztietarako: 
baldintzarik gabe eta guztiz onartzen dutela oinarrietan ezarritakoa. Ez da onartuko ez 
erreserbarik ez baldintzarik; halakorik badago, hautagaitzak ez onartzea eragin 
dezake. 

Gutun-azal bakoitzean, ondorengo azpiataletan zehaztutako dokumentazioa jasoko 
da. Blokeak formatu elektronikoan aurkeztuko dira (emailez edo USB memoria batean, 
FEIren egoitzara zuzenduta). Artxibo digital guztiak egokiro identifikatu eta bereizi 
beharko dira, oinarrietan eta eranskinean jasotako atal eta gehigarrietan ezarritako 
ordenan. 

Hauxe izango da blokeen edukia: 

5.1. “A” BLOKEA. ONARPEN-FASEARI BURUZKO DOKUMENTAZIOA 

Itxita aurkeztu beharko da (karpeta elektronikoa), eta “A” BLOKEARI dagokion 
dokumentazioa duela adierazi beharko du. Eskaintza aurkeztu edo jasotakoan, FEIk 
mezu elektronikoa bidaliko dio hautagaiari, eskaintza jaso dela adierazteko.  

Eskaintza jaso izanaren adierazpena ez da eskaintzaren onarpen-adierazpena; alegia, 
ez du esan nahi onarpen-fasea gainditu duenik, ezta eskaintzaren ebaluazioa egingo 
denik ere. Eskaintzei sarrera-hurrenkeraren arabera egingo zaie kontu. 

Hauxe da “A” BLOKEAN sartu beharreko dokumentazioa: 

- Hautagaiaren interes-adierazpena (I. eranskina). 
- Estatutuak eratu edo aldatzeko eskritura: Merkataritza-erregistroan edo 

dagokion erregistro ofizialean inskribatuta, behar bezala, legedia 
aplikagarriaren arabera. 

- Ordezkaritzaren egiaztagiria: Izenpetzailearen ahalordea nahikoa dela 
egiaztatzen duen eskritura eta nortasun-agiri nazionala. Ahalorde horrek 
merkataritza-erregistroan inskribatuta egon beharko du. 

- Erregulazio-ziurtagiria: Espainian jardun eta merkaturatzeko beharrezkoak 
diren indarreko baimenak egiaztatuko dira. 

- Parte-hartzea eragozten duten egoeren gaineko zinpeko adierazpena (II. 
eranskina). 

- Onarpen-betekizunak betetzeari buruzko zinpeko adierazpena (III. eranskina). 
- Benetako titulartasuna: Benetako titulartasun-akta. 
- Ikuskatutako urteko kontuak, onartutakoak eta Merkataritza Erregistroan 

gordailututakoak, hautagaiaren aurreko bi (2) ekitaldi itxiei buruzkoak. 
- Identifikazio fiskala (IFZ edo baliokidea). 
- Harremanetarako datuak: Helbide elektronikoa, posta-helbidea, telefono-

zenbakia, eta jakinarazpenak egiteko harremanetarako pertsona. 
- Barne-kontroleko sistema: Kontrol- eta kontabilitate-sistemaren 

deskribapena, bermatzen duena informazioa zehatza eta fidagarria dela. 
- Taldearen curriculum vitaea: Inbertsio-taldeko kideen profilak, zehatz-mehatz 

azalduta zein esperientzia duten aktibo errealetan eta azpiegituretan. 

- Gobernantza-egitura: Hautagaiaren gobernu-organoen deskribapena. 
- Dokumentu izenpetua, bermatzen duena hautagaiak edo talde kudeatzaileak 

inbertsio-proposamenaren xede-ondarearen gutxienez % 1 jartzen duela. Hala 
ere, inbertsio-proposamenaren azken ondarearen arabera, FEIk ehuneko hori 
baloratu ahalko du, kontuan hartuta zenbateko absolutua eta profesionalen 
lerrokatze eraginkorra. 

Aurrekoa gorabehera, FEIk, edozein unetan, dokumentu gehiago aurkezteko agindu 
ahal izango du, beharrezkoa den heinean onarpen-betekizunak betetzen direla 
egiaztatzeko. 

Hautagaia ABEE bat bada, aurreko dokumentuak kide guztiei lotuta aurkeztu beharko 
dira, bai eta entitate sortu berriari aplikatuko zaizkionak ere (halakorik sortzen bada), 
hautagaia esleipendun suertatzen bada, oinarri hauen 4.1.1.xii) klausulan 
xedatutakoaren arabera. 

5.2. “B” BLOKEA. BALORAZIO- ETA HAUTAKETA-FASEARI BURUZKO DOKUMENTAZIOA 

“B” BLOKEA karpeta elektronikoaren antzeko formatu batean aurkeztuko da, eta hartan 
jasoko dira hautagaien proposamen teknikoa eta ekonomikoa, 4.2 atalean 
zehaztutako balorazio-irizpideen edukiarekin. 

Proposamen teknikoa (B gutun-azala) PDF formatuan aurkeztu beharko da, eta letra-
tipoa gutxienez 10ekoa izango da. Proposamenak gehienez ere 25 orri izango ditu 
(kontuan hartu gabe eranskinak, ziurtagiri ofizialak eta track-recorda jasotzen duen 
excel artxiboa). FEIk eskubidea dauka muga horretatik gaindiko edozein informazio ez 
ebaluatzeko. 

 

6. HAUTAGAIAREN BETEBEHARRAK ETA KONPROMISOAK 

Atal honetan aditzera ematen da zer konpromiso hartu beharko dituen hautatutako 
hautagaiak INDARTUZ ekarpena gauzatzeko (aurrerantzean, hautagaiaren 
betebeharrak eta konpromisoak). Konpromiso horiek jasota geratuko dira ekarpen-
konpromisoaren gutunean edo antzeko dokumentu batean, hautatutako 
kudeatzailearen eta INDARTUZen artean formalizatzekoa berau. 

6.1. KUDEAKETA PROFESIONALAREN ESPARRUA 

Kudeatzaileak finantza-kudeaketa onaren printzipioari jarraikiz jardun beharko du, 
eginbidez, gardentasunez eta efizientziaz, azpiegitura-aktiboetan esperientzia duen 
entitate profesional bati galdatu ahal zaion eran. 

6.2. INFORMAZIOA, GARDENTASUNA ETA GOBERNANTZA 

• Informazioa ematea: Igortzea ikuskatutako finantza-egoerak (urtekoak), 
diruzaintza-planak eta sei hilean behingo zorro-txostenak, VI. eranskinaren 
arabera. 

• Gainbegiratzea: Bermatzea INDARTUZek parte hartzen duela interes-gatazkak 
kontrolatzeko eta estrategikoki gainbegiratzeko aholkularitza-kontseiluan 
(Advisory Committee). 

• Komunikatzea: Kanal publikoak (web) eguneratuta edukitzea, bertan jasota 
inbertsiorako bete behar diren betekizunak eta nortasun korporatibo 
instituzional egokia. 

6.3. JASANGARRITASUN-ESTANDARRAK ETA LEGEZKO BETEARAZPENA (ESG) 

Hautagaiak beregain hartuko du indarreko araudia betetzeko konpromisoa. 
Konpromiso hori zeharka sartuko da inbertsio-proposamenaren kudeaketan: 

• Bazter utzitakoak: Errespetatzea bazter utzitako sektoreak (armak, tabakoa, 
jokoa eta abar), eta "kalte nabarmenik ez sortzeko” printzipioa. 

• Berdintasuna: Betetzea 1/2023 Legegintza Dekretua eta hizkuntza ez-
sexistaren erabilera. 

• Lan- eta ingurumen-esparrua: Erabat errespetatzea ingurumeneko, gizarte-
segurantzako eta lan-arriskuen prebentzioko legedia, bai propioa, bai 
hornitzaileena. 

• Araudia betetzea: Kapital-zuriketa prebenitzeko eta lehia defendatzeko 
araudia betetzea. 

 
7. EZ-BETETZEAK ETA ZIGORRAK 

7.1. IRIZPIDE OROKORRA 

Oinarri hauetan ezarritako betebeharrak betetzen ez badira, bereziki EAEko inbertsio-
biderkatzaileari eta talde kudeatzailea eusteari buruzkoak, INDARTUZek ahalmena 
izango du neurri zuzentzaileak hartzeko, eta, horren barruan, zilegi izango da 
ordainketak etetea, zigor ekonomikoak jartzea edo ekarpen-konpromisoa suntsitzea. 

Nolanahi ere, ABEE batean parte hartu duten kideen arteko lotura etenez gero, 
inbertsio-proposamenaren bizitzan zehar oinarri hauek betetzen direla egiaztatzeko, 
INDARTUZek ahalmena izango du alde bakarrez suntsitzeko ekarpen-konpromisoaren 
gutuna, zuzenbidean egokiak diren ondoreekin. Era berean, ABEEko kideren batek ez 
badu lotura eraginkorrik edo bere partaidetza ez bada egokitzen inbertsio-
proposamenean aurreikusitako horretara, INDARTUZek ahalmena izango du aipatu 
gutuna suntsitu dadin eskatzeko. Hautagaiak ez du eskubiderik izango ezein 
konpentsazio eskatzeko paragrafo honetan erregulatutako suntsiarazpenaren 
ondorioz. 

7.2. KUDEAKETA-ERREGELAMENDURA JOTZEA 

Ez-betetzeen izaera teknikoa dela-eta, zuzenketa-aldiak, prozedura-zehaztasunak 
eta zigorren kuantifikazioa espezifikoki erregulatuko dira ekarpen-konpromisoaren 
gutunean, kudeaketa-erregelamenduan edo inbertsio-proposamenaren liburuxkan. 

7.3. PROPORTZIONALTASUN-PRINTZIPIOA 

Edozein zehapen-neurri aplikatuko da proportzionaltasun-printzipioaren arabera, eta 
beti emango zaio lehentasuna anomalia zuzentzeari, programak arrakasta izan dezan 
eta inbertitzaileen interesak babestu daitezen. 

 

8. PUBLIZITATEA ETA GARDENTASUNA 

Zabalkunde egokia emate aldera, bat etorrita Finantzen Euskal Institutua erregulatzen 
duen abenduaren 21eko 19/2023 Legean (aurrerantzean, FEIren Legea) eta harekin bat 
datozenetan ezarritakoarekin, prozesu honen deialdia FEIren web-orri ofizialean 
argitaratuko da (https://www.ivf-fei.euskadi.eus), baita legez derrigorrezkoak eta 
egokiak diren gainerako hedabideetan ere. FEIren web-orri ofizialean, prozesuaren 
dokumentazio guztia eta behar diren argibideak argitaratuko dira. 

• Interesdunek argibideak eskatu ahal izango dituzte, hautagaitzak aurkezteko 
epea amaitu arte. Adierazi beharko dute zein den interesdunaren izena eta zein 
entitate ordezkatzen duten, eta beren kontsulta euskaraz edo gaztelaniaz 
bidaliko dute helbide elektroniko honetara: indartuz@ivf-fei.eus 

• Interesdunek argibideak eskatzeko egindako eskaerek ez dute banakako 
erantzunik jasoko. Argibideak eskatzen dituzten eskaera guztietako erantzunak 
arian-arian argitaratuko dira FEIren web-orri ofizialean.  

• Hautagaitzak aurkezteko epea amaitu aurretik FEIk hautemanez gero 
deialdiaren testuan zehaztugabetasun, huts edo akatsen bat dagoela, 
zuzendu egingo du, eta horren berri emango du bere web-orriaren bidez edo 
zuzenketaren berri jasotzeko aproposa den beste edozein bitartekoren bidez. 

 

9. KONFIDENTZIALTASUNA ETA DATU PERTSONALEN TRATAMENDUA 

9.1. KONFIDENTZIALTASUNA 

FEIk konpromisoa hartzen du, legezko betebeharrik ezean, ez zabaltzeko hirugarrenei 
hautagaiaren informazioaren artean espresuki konfidentzialtzat jo den daturik. 
Konfidentzialak izango dira, bereziki, merkataritza-sekretuak, azpiegitura-proiektuen 
jabetza intelektuala edo eskaintzaren alderdi tekniko eta finantzarioak. Hautagaien 
betebeharra da argi eta garbi eta zalantzarik gabe identifikatzea zein dokumentu jo 
behar diren konfidentzialtzat. 

Hala ere, hautagaiak espresuki baimena ematen du informazio konfidentzial hori 
komunikatzeko prozesu honen esparruan, bai INDARTUZi, bai parte hartzen duten edo 
parte hartu dezaketen BGAEei, indarreko lankidetza-akordioaren esparruan, baita 
hauei ere: 

https://www.ivf-fei.euskadi.eus/
mailto:indartuz@ivf-fei.eus

• Euskal Autonomia Erkidegoko sektore publikoko organoei, entitateei edo 
sozietateei, programarekin lotutako erabakiak hartzen, aztertzen, ebaluatzen 
edo gainbegiratzean zuzenean edo zeharka esku hartzen badute; 

• FEIk, INDARTUZek edo aurreko entitate publikoek kontratatutako kanpoko 
aholkulariei, baldin eta hirugarrenek konfidentzialtasun-betebehar baliokideak 
bete behar badituzte. 

Nolanahi ere, informazioa esklusiboki tratatuko da prozesuaren berezko xedeetarako, 
nahiz inbertsio-proposamenaren egituraketa, formalizazio, jarraipen eta 
gainbegiratzearen xedeetarako, betiere, konfidentzialtasun-berme egokiak zainduta. 

9.2. DATU PERTSONALEN TRATAMENDUA 

FEIk hautaketa-prozesuaren barruan eskura izango dituen izaera pertsonaleko datuak 
direla eta, tratamendu-jarduera honetan jaso eta tratatuko dira: Finantzaketa- eta 
inbertsio-kontratuak. 

- Arduraduna: Finantzen Euskal Institutua 
- Helburua: Finantzaketa-kontratuak kudeatzea. Pertsona juridikoen eta 

pertsona fisikoen ordezkarien datuak. 
- Legitimazioa: Tratamendua beharrezkoa da interes publikoaren aldeko 

eginkizunen bat betetzeko edo tratamenduaren arduradunari emandako 
botere publikoak betetzeko jardunean. 

- Hartzaileak: 
o Bankuak, kutxak eta baserritarren kutxak 
o Notarioak, abokatuak eta prokuradoreak 
o Beste finantza-entitate batzuk 
o Euskal Autonomia Erkidegoko beste organo batzuk 

- Eskubideak: Eskubidea duzu datuak irispidean izateko, datuak zuzentzeko eta 
ezerezteko, bai eta informazio gehigarrian adierazitako beste eskubide batzuk 
ere. 

- Informazio gehigarria: gure web-orrian kontsulta dezakezu datuen babesari 
buruzko informazio gehigarri eta zehaztua: www.euskadi.eus/informazio-
klausulak/web01-sedepd/eu/gardentasuna/109900-capa1-eu.shtml  

- Araudia: Datuak Babesteko Erregelamendu Orokorra 
(https://eurlex.europa.eu/legal-content/ES/TXT/?uri=celex:32016R0679) eta 
3/2018 Lege Organikoa, abenduaren 5ekoa, Datu Pertsonalak Babestekoa eta 
Eskubide Digitalak Bermatzekoa 
(https://www.boe.es/buscar/doc.php?id=BOE-A2018-16673). 

 

10. LEGE-ARAUBIDEA 

Prozesu honi ez dagokio 9/2017 Legea, azaroaren 8koa, Sektore Publikoko Kontratuena. 

www.euskadi.eus/informazio-klausulak/web01-sedepd/eu/gardentasuna/109900-capa1-eu.shtml
www.euskadi.eus/informazio-klausulak/web01-sedepd/eu/gardentasuna/109900-capa1-eu.shtml
https://eurlex.europa.eu/legal-content/ES/TXT/?uri=celex:32016R0679
https://www.boe.es/buscar/doc.php?id=BOE-A2018-16673

Prozesu hau zuzenbide pribatuak arautzen du, FEIk eta INDARTUZek hirugarren 
batzuekin ezarritako harremanen esparruari dagokio, eta esparru horretan garatzen 
da, bat etorrita FEIren Legearen 1.3 artikuluan ezarritakoarekin. Hala, azalpen orokor 
gisa eta xehetasunetan sartu gabe, (i) bai oinarriak, bai (ii) prozesuaren ondorioz 
gerora sortzen diren negozio juridikoak, halakorik bada, zuzenbide pribatuaren 
arabera arautuko dira. 

Hautagaiak inbertsio-proposamen bat eginez gero, 5. klausulan adierazitakoaren 
arabera, horrek esan nahi du oinarri hauek onartzen dituela, eta inolaz ere ez du 
sortuko haren aldeko eskubiderik. Hala, ezingo da inolaz ere ulertu oinarri hauek edo 
prozesuak FEIren edo INDARTUZen inbertsio-konpromisoa dakartenik.  

Oinarriok argitaratzeak ez du inolaz ere esan nahi INDARTUZek edo FEIk konpromisorik 
dutenik hautagaien alde edo eratutako inbertsio-proposamenaren alde ekarpenik 
egiteko. 

Aplikatzekoa izanez gero, haren ondoriozko prozesua eta negozio juridikoak merkatuko 
baldintzen pean egongo dira, eta une oro bete beharrekoa izango du(te) Estatuko 
laguntzen arloan Europan ezarritako araudia. 

FEIk ahalmena edukiko du unean-unean egokitzat jotzen dituen irizpide subjektiboak 
aplikatzeko, prozesu honen edukia eta dokumentazioa interpretatze eta baloratze 
aldera. 

 I. eranskina 
 

Interes-adierazpena 
 
 
 
Zuzendari nagusia 
Finantzen Euskal Institutua 
Bilboko Burtsaren eraikina – 3. solairua 
48001 – Bilbao 
 
 
 
Jaun agurgarria:  

 

Honen bidez, interesa adierazten dugu, _ _ _ _ _ _ _ _ _ _ _ _ _ _ _ _ _ _ _ _ _(r)en 
izenean (eskatzailea), Finantzen Euskal Institutuaren (FEI) deialdiari erantzunez, 
sozietate kudeatzaile bakar bat edo sozietate kudeatzaile batek edo hainbatek eta 
beste sozietate mota batzuek sortutako partzuergo bat hautatzeko, Euskal Autonomia 
Erkidegoan azpiegituren gaineko inbertsio-tresna eratu eta kudeatze aldera, 
azpiegitura aurreratuen gaineko inbertsio-programaren esparruan (INDARTUZ).  

 

Beheko izenpetzaileak, _ _ _ _ _ _ _ _ _ _ _ _ _ _ _ _ _ _ _ _ _ (hautagaia) 
ordezkatzeko behar bezala baimenduta dagoela, interes-adierazpen hau izenpetuta, 
aitortzen du interes-adierazpen honetan jasotako informazioak eta deialdiari lotuta 
aurkezten diren gainerako dokumentuek behar diren osagai guztiak dituztela eta 
osagai horiek zuzenak direla.  

 

Izenpetzaileak aitortzen du hautagaia ez dagoela deialdi honetako II. eranskinean 
jasotako egoeretako ezeinetan —egoerok deialdian parte hartu ahal izatea eragozten 
dutenez gero—, eta konpromisoa hartzen du FEIk eskatu aurretik egoera hori 
justifikatzeko aurkeztu beharreko dokumentu guztiak emateko.  

 

Azkenik, izenpetzaileak aitortzen du interes-adierazpena igortzean ondore 
guztietarako onartzen duela, erabat eta baldintzarik gabe, oinarri hauetan eta haiek 
osatzen dituzten eranskinetan ezarritakoa, erreserbarik eta baldintzarik gabe, azken 
horiek egoteak hautagaia ez onartzea eragin bailezake. 

 

Begirunez, 

Entitatearen izenpea eta zigilua: _ _ _ _ _ _ _ _ _ _ _ _ _ _ _ _ _ _ _ _ _ 

Izena eta kargua: _ _ _ _ _ _ _ _ _ _ _ _ _ _ _ _ _ _ _ _ _ 

Entitatearen izena: _ _ _ _ _ _ _ _ _ _ _ _ _ _ _ _ _ _ _ _ _ 

Lekua eta eguna: _ _ _ _ _ _ _ _ _ _ _ _ _ _ _ _ _ _ _ _ _ 

Eskatzailearen identifikazioa 

 
1.1. Eskatzailearen identifikazioa 
 

Eskatzailearen izena  

Harremanetarako datuak (helbidea, 
telefonoa, helbide elektronikoa) 

 

 

Forma juridikoa  

IFK  

 
 
1.2. Eskatzailearen izenean interes-adierazpena aurkezteko baimena duena 

pertsona 
 

Trataera: jn./and. 

Izen-abizenak:  

Kargua:  

Harremanetarako datuak (helbidea, 
telefonoa, helbide elektronikoa): 

 

 

 
 
1.3. Prozeduraren ondoreetarako harremanetako pertsona (beste bat bada) 

 
Trataera: jn./and. 

Izen-abizenak:  

Kargua:  

Harremanetarako datuak (helbidea, 
telefonoa, helbide elektronikoa): 

II. eranskina 

Parte-hartzea eragozten duten egoeren gaineko erantzukizunpeko adierazpena 

 

  

_ _ _ _ _ _ _ _ _ _ _ _ _ _ _ _ _ _ _ _ _ jaunak/andreak (NAN zenbakia: _ _ _ _ _ _ 
_ _ _ _ _ _ _ _ _ _ _ _ _ _ _), _ _ _ _ _ _ _ _ _ _ _ _ _ _ _ _ _ _ _ _ _ ordezkatuz 
(IFK: _ _ _ _ _ _ _ _ _ _ _ _ _ _ _ _ _ _ _ _), dokumentu bidez egiaztatu den gisan, 
eta sozietate kudeatzaile bakar bat edo sozietate kudeatzaile batek edo hainbatek 
eratutako partzuergo bat hautatzeko prozesuarekin bat (halako bat sortuko da, hain 
zuzen ere, azpiegitura aurreratuen gaineko inbertsio-programaren esparruan —
INDARTUZ— Euskal Autonomia Erkidegoko azpiegituren gaineko inbertsio-tresna bat 
eratzeko eta kudeatzeko), 

 

ADIERAZTEN DU, ordezkatzen duen entitatea dela-eta: 

 

a) Ez dagoela enpresa-krisian, edo ez dagoela sartuta hauetako inolako 
prozeduratan: desegitea, likidazioa, interbentzio judiziala edo hartzekodunen 
konkurtsoa, jarduera-uztea edo antzeko beste edozein egoera, indarreko 
legedia nazionalean halakoa den prozedura batek eragindakoa.  

b) Ez hautagaiak, ez hautagaiaren aferetan hura ordezkatzeko, erabakiak 
hartzeko eta kontrola egiteko ahalak dituzten pertsonek ez dutela kondenarik 
jaso gauza epaituaren indarra duen epai irmoz, arrazoi hauetako batengatik 
edo gehiagorengatik:  

• Etika profesionalari eragiten dioten delituengatik.  
• Iruzur, ustelkeria, antolakunde delitugile bateko partaidetza, kapital-

zuriketa edo legez kanpoko beste edozein jarduerarengatik, Europar 
Batasunaren finantza-interesei kalte egiten dien heinean.  

• Ogasun Publikoaren aurkako delituengatik.  
• Langileen aurkako delituengatik, bidegabeko eralgitzeengatik eta 

antzeko jardunbideengatik.  
• Ingurumenaren babesaren aurkako delituengatik.  
• Lanbide, ofizio, industria edo merkataritzako jardunen gaineko 

desgaikuntza bereziko zigorragatik. 

Parte-hartzea eragozten duten egoera horiek pertsona juridikoei ere eragingo 
diete, baldin eta, haien administratzaileak edo ordezkariak egoera horietako 
batean badaude, pertsona juridiko horien izenean edo haien onurarako 

egindako jardunengatik, edo delituaren subjektu aktibo izateko behar diren 
baldintzak, ezaugarriak edo harremanak biltzen dituzten egoeran badaude.  

c) Ez duela arau-hauste astunik egin edo arrazoi horrengatik zehapenik jaso, arlo 
hauetan: merkatu-diziplina, arlo profesionala eta desgaitasuna duten 
pertsonak laneratzea eta aukera-berdintasuna bermatzea eta ez 
diskriminatzea. Orobat, ez duela arau-hauste oso astunik egin lan-arloan 
(barnean direla laneko arriskuen prebentzioko arau-hausteak). 

d) Ez dagoela inolako zehapen-prozeduratan, eta ez duela antzeko prozesuetan 
gaizki jarduteagatiko aurrekaririk. 

e) Ez dagoela, egun edo ustez, interes-gatazkan hautaketa-prozesu honetako 
sustatzaileekin (FEI) edo inbertsio-proposameneko helburuekin, oinarrietan 
definitutakoaren arabera, araudi aplikagarriari jarraikiz, edo konpromisoa 
hartzen duela gatazka hori konpontzeko, inbertsio-proposamena eratu baino 
lehen. 

f) Ez duela, egun edo ustez, legezko debekurik sektore publikoko ezein 
entitaterekin kontratatzeko.  

g) Ez dela pertsona edo entitate bat, ezaugarri hauek dituena: (a) ez dago 
zehapenen zerrendetan edo Europar Batasunak hartutako neurri 
murriztaileetan, eta ez dute zuzenean edo zeharka kontrolatzen zerrenda 
horietan sartutako pertsonek edo entitateek; (b) ez du harreman komertzialik, 
finantzariorik edo bestelakorik izan, ez zuzenean, ez zeharka, Europar 
Batasunaren zehapenen pean dauden lurralde edo herrialdeetan ezarritako 
pertsona, entitate, organismo edo agintaritzekin, harreman horiek debekatuta 
edo mugatuta badaude araudi aplikagarriaren arabera, eta (c) ez du 
eragiketa, transakzio edo jarduerarik egin Europar Batasunaren nazioarteko 
zehapenen gaineko araudia urratzen duenik, horren barruan sartzen direlarik 
unean-unean indarrean diren neurri murriztaileak ezartzen dituzten 
kontseiluaren erregelamenduak. 

h) Ordainduta dituela indarrean dauden xedapenek ezarritako zerga-
betebeharrak eta Gizarte Segurantzarekikoak.  

i) Behar bezalako ahalmena duela deialdi berean eskatutako informazioa 
emateko. 

j) Uste dela bete egiten dituela hautaketa-prozesuko onarpen-betekizunak. 

k) Betetzen dituela lehiaren arloan Europako Erkidegoan eta Estatuan emandako 
arau eta politika guztiak, eta erabateko asmoa eta gogoa duela guztiz 
gauzatzeko finantza-tresna honen bidez sortutako finantza-produktuek 
Estatuko laguntzen arloan aplikatu beharreko arauak betetzen dituztela 
bermatzeko konpromisoa.  

l) Betetzen dituela ingurumena babesteko eta hobetzeko eta garapen 
jasangarria sustatzeko arloetan Europako Erkidegoan eta Estatuan emandako 
arau eta politika guztiak.  

m) Betetzen dituela genero-berdintasunaren, diskriminazio-ezaren eta 
gizarteratze eta laneratzearen arloan Europako Erkidegoan eta Estatuan 
emandako arau eta politika guztiak.  

n) Borondatea eta gogoa duela finantza-tresna honi aplikatu behar zaizkion 
informazio- eta publizitate-xedapenak betetzeko.  

o) Hautagaiak eta haren ordezkari modura behar bezala baimenduta izenpetzen 
duenak konpromisoa hartzen dutela aurreko guztiaren frogak aurkezteko, FEIk 
eskatuz gero.  

 

 

Eta, jasota gera dadin, _ _ _ _ _ _ _ _ _ _ _ _ _ _ _ _ _k hautaketa-prozesu honetan 
parte hartzeko, adierazpen hau izenpetzen dut, _ _ _ _ _ _ _ _ _ _ _ _ _ _(e)n, 2026ko 
_ _ _ _ _ _ _ _ _ _ _ _ _(e)(a)n. 

 

 

Izpta.: _ _ _ _ _ _ _ _ _ _ _ _ _ _ _ _ _ _ _ _ _ 

III.A eranskina 
 

Onarpen-betekizunak betetzearen gaineko zinpeko adierazpena 
 
 
 
 
_ _ _ _ _ _ _ _ _ _ _ _ _ _ _ _ _ _ _ _ _ jaunak/andreak (NAN zenbakia: _ _ _ _ _ _ 
_ _ _ _ _ _ _ _ _ _ _ _ _ _ _), _ _ _ _ _ _ _ _ _ _ _ _ _ _ _ _ _ _ _ _ _ ordezkatuz 
(IFK: _ _ _ _ _ _ _ _ _ _ _ _ _ _ _ _ _ _ _ _), dokumentu bidez egiaztatu den gisan, 
eta sozietate kudeatzaile bakar bat edo sozietate kudeatzaile batek edo hainbatek 
eratutako partzuergo bat hautatzeko prozesuarekin bat (halako bat sortuko da, hain 
zuzen ere, azpiegitura aurreratuen gaineko inbertsio-programaren esparruan —
INDARTUZ— Euskal Autonomia Erkidegoko azpiegituren gaineko inbertsio-tresna bat 
eratzeko eta kudeatzeko), 

 

ADIERAZTEN DU ezen, partaideak hautaketa-prozedurarako eskatutako 
dokumentazioa aurkeztu duen hasierako unean, bete egiten dituela onarpen-
betekizun hauek:  

 

1. _ _ _ _ _ _ _ _ _ _ _ _ _ _ _ _ _ _ _ _ _ hautagaiak forma hau du, eta hala 
erregistratuta dago: (a) entitate itxiak kudeatzen dituen sozietate bat (IKEKS), 
espainiarra edo EBko beste estatu kide batean eratua, baimena duena inbertsio 
alternatiboko funtsak kudeatzeko, 2011/61/UE (AIFMD) Zuzentarauaren arabera, eta 
Espainian arrisku-kapitaleko entitateak (AKE) merkaturatzeko, nahiz eta haiek 
arrisku-kapitaleko sozietateen (KAS) edo arrisku-kapitaleko funtsen (AKF) forma 
hartu, azaroaren 12ko 22/2014 Legearen 3.3 artikuluari jarraikiz (zeinaren bidez 
erregulatzen baitira arrisku-kapitaleko entitateak, inbertsio kolektibo itxiko beste 
entitate batzuk eta inbertsio kolektibo itxiko entitateak kudeatzen dituzten 
sozietateak) eta lege hori garatzen edo ordezkatzen duen araudiari jarraikiz; (b) 
arrisku-kapitaleko sozietate bat (AKS), autogestionatua, zeinak baimena izango 
baitu entitate itxien sozietate kudeatzaile (IKEKS) gisa, aurreko (a) atalean 
adierazitako baldintzen arabera, eta, bereziki, inbertsio-funts alternatiboen 
kudeatzaile gisa jarduteko (AIFM), eta, horrez gain, aipatu araudia beteko baitu; 
edo (c) inbertsio kolektiboko erakundeen sozietate kudeatzaile bat (SGIIC), 
espainiarra edo EBko beste estatu kide batean eratua, baimena duena inbertsio 
alternatiboko funtsak kudeatzeko, 2011/61/UE (AIFMD) Zuzentarauaren arabera, eta 
Espainian arrisku-kapitaleko entitateak (AKE) merkaturatzeko, nahiz eta haiek 
arrisku-kapitaleko sozietateen (AKS) edo arrisku-kapitaleko funtsen (AKF) forma 
hartu, azaroaren 12ko 22/2014 Legearen 3.3 artikuluari jarraikiz (zeinaren bidez 
erregulatzen baitira arrisku-kapitaleko entitateak, inbertsio kolektibo itxiko beste 
entitate batzuk eta inbertsio kolektibo itxiko entitateak kudeatzen dituzten 

sozietateak); kasu guztietan, behar bezala inskribatuta eta baimenduta egon 
beharko du gainbegiratze-agintaritza eskudunean, Espainian jarduteko. 

2. Hautagaiak egokiro betetzen ditu kaudimenaren arloan ezarritako eskakizunak, 
bai Balore Merkatuaren Batzorde Nazionalak ezarritakoak (edo ELGAren beste 
organo arautzaile batek, aplikatzekoa den legedian hala eskatzen bada), bai 
aplikatzekoa den araudiak ezarritakoak. Gainera, talde kudeatzaileak edo 
sozietate kudeatzaileak ez dute zehapen-espedienterik irekita.  

3. Halaber, hautagaiak egiaztatzen du sozietatearen kontrol efektiboa (kontseiluko 
botoen gehiengoa edo kontrol operatiboa) akziodun pribatuek dutela, hartara 
bermatzeko inbertsio-erabakiak autonomiaz hartzen direla, eratutako inbertsio-
proposamenari ez dagozkion interes publikoen esku-hartzerik gabe. 

4. Hautagaiak egiaztatzen du ibilbide sendoa duela azpiegituren eremuan, bai eta 
programa honetarako proposatutako bitartekoarekin alderatzeko moduko 
inbertsio-ezaugarriak, -dinamika eta -logikak dituzten sektore edo proiektuetan 
ere. Horretarako, talde kudeatzaile bat dauka, gutxienez betekizun hauek betetzen 
dituena: 

i) Hautagaiak Kudeaketa Taldeko bi (2) kide ditu gutxienez, bazkide edo 
zuzendari kategoriakoak, eta banaka gutxienez hamar (10) urteko 
esperientzia garrantzitsua dute azpiegitura-aktiboak sortzen, egituratzen 
eta kudeatzen, aktibo errealetan inbertsioak egiten, eta programa 
honetako inbertsio-proposamenarekin aldera daitezkeen ezaugarriak, 
dinamikak eta inbertsio-arrazionalak dituzten sektoreetan edo 
proiektuetan: 

Izena  

(talde 
kudeatzaileko 
kidea) 

Esperientzia eta 
kargua 

Hasierako eta 
amaierako data 

Funtsa/Entitatea 

    

    

    

 

ii) Hautagaiak Kudeaketa Taldeko bi (2) kide izango ditu, gutxienez, 
azpiegituretan, aktibo errealetako inbertsioetan eta Programa honetako 
Inbertsio Proposamenarekin aldera daitezkeen ezaugarriak, dinamikak eta 
zentzuzko inbertsioak dituzten sektore edo proiektuetan oinarritutako 
inbertsio-funts baten (1) kudeaketa egiaztatzen dutenak, eta inbertsioen 
sorreran, egituraketan, gauzatzean eta kudeaketa aktiboan modu 
nabarmenean parte hartuko dutenak. Horrez gain, funts partzialei edo 
erabat desinbertituei buruzko esperientzia baloratuko da, baldin eta track 
record frogagarri baten bidez egiaztatzen bada: 

Funtsa / 
Kudeatzailearen 
izena 

Hasiera eta 
amaiera data 

Inbertsio 
tesia 

Talde 
kudeatzailea 

Track-record  

(BIT / MOIC gordina 
eta garbia) 

     

     

     
 

iii) Tokiko merkatuan errotuta egotea eta hura ezagutzea: Talde kudeatzaileko 
gutxienez kide batek (1) aldez aurretiko esperientzia duela Euskal 
Autonomia Erkidegoan (EAE) egindako aktiboen kudeaketan edo 
inbertsioetan egiaztatzen du: 

Izena  

(talde 
kudeatzaileko 
kidea) 

Esperientzia eta 
kargua 

Hasierako eta 
amaierako data 

Funtsa/Entitatea 

    

    

    

 

5. Hautagaiak ez du izango interes materialeko inolako gatazkarik prozesuaren 
sustatzaileekin (FEI) edo inbertsio-proposamenaren xedeekin, behar bezala 
salbatu ezin denik: ez unean uneko gatazkarik, ez gatazka potentzialik, ez 
zuzenekorik, ez zeharkakorik. Interes materialeko gatazkatzat ulertzen da finantza, 
transakzio- edo gobernantza-mailako edozein harreman, inbertsio-erabakien 
objektibotasuna ezbaian jar dezakeena. Hala ere, definizio hori ez da mugatzailea. 
Gatazkarik antzemanez gero, hautagaiak adieraziko du zelakoa den, eta neurri-
proposamen bat aurkeztu beharko du hura konpondu edo arintzeko. FEIk 
ebaluatuko du aipatu proposamena.  

6. Hautagaia ez da egongo zehapen-prozesu batean, eta, halaber, ez du legezko 
debekurik izango sektore publikoko ezein entitaterekin kontratatzeko. Bereziki, 
baina mugatzailea izan gabe, hautagaiak ez du zehapen irmorik izango arau-
hauste astunak egiteagatik lan-, gizarte-, zerga- nahiz eskumen-arloan, kreditu-
entitateen araubide gainbegiratzailean, balio-merkatuan edo sektore 
aseguratzailean.  

7. Hautagaia (a) ezingo da izan zehapenen zerrendetan edo Europar Batasunak 
hartutako neurri murriztaileetan sartutako pertsona edo entitate bat, eta ez dute 
zuzenean edo zeharka kontrolatuko zerrenda horietan sartutako pertsonek edo 

entitateek; (b) ezingo du harreman komertzialik, finantzariorik edo bestelakorik 
izan, ez zuzenean, ez zeharka, Europar Batasunaren zehapenen pean dauden 
lurralde edo herrialdeetan ezarritako pertsona, entitate, organismo edo 
agintaritzekin, harreman horiek debekatuta edo mugatuta badaude araudi 
aplikagarriaren arabera, eta (c) ezingo du eragiketa, transakzio edo jarduerarik 
egin Europar Batasunaren nazioarteko zehapenen gaineko araudia urratzen 
duenik edo urra dezakeenik, horren barruan sartzen direlarik unean-unean 
indarrean diren neurri murriztaileak ezartzen dituzten kontseiluaren 
erregelamenduak. 

8. Hautagaiak edo talde kudeatzaileak ekarpen hau egiteko konpromisoa hartu 
beharko du: inbertsio-proposamenaren xede den ondarearen gutxienez % 1, hain 
zuzen. Konpromisoak baliozkoak izateko, hauen izenpea beharko da ezinbestean: 
talde kudeatzailea osatzen duten pertsonak edo % 100 haiek osatutako 
partaidetzapeko bitartekoa. Tamaina handiko bitartekoak badira, INDARTUZek 
malgutasunez eta kasuan kasu baloratu ahalko du proposatutako ehunekoa 
egokia den, kontuan hartuta emaitzazko zenbateko absolutua eta talde 
kudeatzailearen benetako lerrokatze ekonomikoa. Edonola ere, alderdi hori batera 
aztertu eta baloratu ahalko da, inbertsio-proposamenaren ebaluazio globalaren 
esparruan. 

9. Hautagaiak INDARTUZ ekarpenaren eskutik eta BGAEek egin ditzaketen ekarpenen 
eskutik kudeaketa arruntagatik kobratuko duen komisioa ezin da izan inbertsio-
aldian konprometitutako kapitalaren urteko % 1,5 baino gehiago, ezta 
desinbertsio-aldian inbertitutako kapital biziaren urteko % 1,5 baino gehiago ere. 

10. Hautagaiak une oro aplikatzekoa zaion araudi guztia betetzeko konpromisoa 
hartzen du: kapital-zuriketa prebenitzeari buruzko araudia, terrorismoaren eta 
haren finantzaketaren kontrako borrokari buruzkoa eta zerga-iruzurrari buruzkoa.  

11. Hautagaiak borondatea eta gogoa du finantza-tresna honi aplikatu behar 
zaizkion informazio- eta publizitate-xedapenak errespetatzeko.  

12. Hautagaiak hautaketa-prozesu honetara aurkeztu duen dokumentazio guztia da 
egiazkoa. 

13. Hautagaiak eta haren ordezkari modura behar bezala baimenduta sinatzen 
duenak konpromisoa hartzen dute aurreko guztiaren frogak aurkezteko, FEIk 
eskatuz gero. 

 

Eta, jasota gera dadin, _ _ _ _ _ _ _ _ _ _ _ _ _ _ _ _ _k hautaketa-prozesu honetan 
parte hartzeko, adierazpen hau izenpetzen dut, _ _ _ _ _ _ _ _ _ _ _ _ _ _(e)n, 2026ko 
_ _ _ _ _ _ _ _ _ _ _ _ _(e)(a)n. 

 

 

Izpta.: _ _ _ _ _ _ _ _ _ _ _ _ _ _ _ _ _ _ _ _ _ 

III.B eranskina 
 

ABEErako onarpen-betekizunak betetzeari buruzko zinpeko adierazpena 
 

 
_ _ _ _ _ _ _ _ _ _ _ _ _ _ _ _ _ _ _ _ _ jaunak/andreak (NAN zenbakia: _ _ _ _ _ _ 
_ _ _ _ _ _ _ _ _ _ _ _ _ _ _), _ _ _ _ _ _ _ _ _ _ _ _ _ _ _ _ _ _ _ _ _ aldi baterako 
enpresa-elkartea (ABEE partaidea) ordezkatuz (IFK: _ _ _ _ _ _ _ _ _ _ _ _ _ _ _ _ _ 
_ _ _, aldi baterako enpresa elkarte gisa eratzen bada), dokumentu bidez egiaztatu 
den gisan, eta sozietate kudeatzaile bakar bat edo sozietate kudeatzaile batek edo 
hainbat eratutako partzuergo bat hautatzeko prozesuarekin bat (halako bat sortuko 
da, hain zuzen ere, azpiegitura aurreratuen gaineko inbertsio-programaren esparruan 
—INDARTUZ— Euskal Autonomia Erkidegoko azpiegituren gaineko inbertsio-tresna bat 
eratzeko eta kudeatzeko), 

 

ADIERAZTEN DU ezen, ABEEak, horretarako emandako dokumentuen arabera, 
hautaketa-prozedurarako eskatutako dokumentazioa aurkeztu duen hasierako 
unean, bete egiten dituela onarpen-betekizun hauek:  

 

 
1. ABEE egokian eratu da, hala badagokio, _ _ _ _ _ _ _ _ _ _ _ _ _ _ _ _ _ _ _ _ 

_(e)ko _ _ _ _ _ _ _ _ _ _ _ _ _ _ _ _ _ _ _ _ _ notarioak _ _ _ _ _ _ _ _ _ _ _ 
_ _ _ _ _ _ _ _ _ _(e)(a)n eta _ _ _ _ _ _ _ _ _ _ _ _ _ _ _ _ _ _ _ _ _ 
protokolopean egiletsitako eskrituraren bidez. 

2. ABEEak betetzen ditu Balore Merkatuaren Batzorde Nazionalak (edo, aplikatu 
beharreko legeria dela eta hala eskatzen denean, ELGAko beste erakunde 
arautzaile batek) eta aplikatzekoa den araudiak kaudimenaren arloan ezarritako 
betekizunak. 

3. Sinatzailea ABEE partaidearen legezko ordezkari izendatu da, _ _ _ _ _ _ _ _ _ _ 
_ _ _ _ _ _ _ _ _ _ _(e)ko _ _ _ _ _ _ _ _ _ _ _ _ _ _ _ _ _ _ _ _ _ notarioak _ 
_ _ _ _ _ _ _ _ _ _ _ _ _ _ _ _ _ _ _ _(e)(a)n eta _ _ _ _ _ _ _ _ _ _ _ _ _ _ _ 
_ _ _ _ _ _ protokolopean egiletsitako eskrituraren bidez. 

4. ABEEko kideen artean, _ _ _ _ _ _ _ _ _ _ _ _ _ _ _ _ _ _ _ _ _ sozietateak (IFZ: 
_ _ _ _ _ _ _ _ _ _ _ _ _ _ _ _ _ _ _ _ _ , eta helbidea: _ _ _ _ _ _ _ _ _ _ _ _ 
_ _ _ _ _ _ _ _ _, bete egiten ditu oinarrien 4.1.1 klausulan ezarritako baldintzak 
(IKE ABEEko kidea). 

5. ABEE osatzen duten entitate guztiek erantzun beharko dute FEIren aurrean, 
solidarioki, prozedurako hautagaitza aurkeztean berenganatzen dituzten 

betebeharren zioz, bat etorriz oinarri hauekin, eta, hala badagokio, inbertsio-
proposamena hautatuz gero sinatuko den akordioaren ondoriozkoekin. 

6. Oinarrietan aurreikusitakoaren arabera, ABEE partaidearen asmoa hauxe da 
(hautatu bat): 

 IKE ABEEko kideari agintzea inbertsio-proposamenaren kudeaketa, eta, kasu 
horretan, hark organismo erregulatzaile eskudunen aurrean duen 
erantzukizuna gorabehera, ABEEko kide guztiek jarraituko dute oinarri hauek 
betetzearen eta FEIren aurrean adosten den akordioaren erantzule 
solidarioak izaten. 

 IKE berri bat sortzea, inbertsio-proposamena kudeatzeko asmo 
espezifikoarekin. 

Azken kasu horretan, ABEEak FEIren aurrean egiaztatu beharko du entitate 
sortu berria eratzen hasi dela, hogeita hamar egun naturaleko epean, 
adjudikazioa ebazten denetik aurrera, eta, horren barruan, aldi horretan, Balio 
Merkatuaren Batzorde Nazionalari egindako baimen-eskaria aurkeztu 
beharko da, kasuan kasu aplikatu beharreko gainerako baimenekin batera. 

 

Eta, jasota gera dadin, _ _ _ _ _ _ _ _ _ _ _ _ _ _ _ _ _k hautaketa-prozesu honetan 
parte hartzeko, adierazpen hau izenpetzen dut, _ _ _ _ _ _ _ _ _ _ _ _ _ _(e)n, 2026ko 
_ _ _ _ _ _ _ _ _ _ _ _ _(e)(a)n. 

 

 

Izpta.: _ _ _ _ _ _ _ _ _ _ _ _ _ _ _ _ _ _ _ _ _ 

IV. eranskina 
 

Seihileko txostenetan hautagaiak eman beharreko gutxieneko informazioa 
 

Jarraian, zehazten da zein gutxieneko informazio aurkeztu beharko duen hautatutako 
hautagaiak, sei hilean behin, Euskal Autonomia Erkidegoan azpiegituraren gaineko 
inbertsio-tresna kudeatzeko, azpiegitura aurreratuen gaineko inbertsio-programaren 
esparruan (INDARTUZ). 

 

- Finantza-eraginaren neurketak 

Eskatuko da gaiaren gaineko esperientzia egiaztatua duen hirugarren aditu batek 
egindako edo ikuskatutako balorazio- eta errentagarritasun-txostenak aurkezteko, 
eta, haietan, gutxienez, funtsezko adierazle hauek jaso beharko dira: 

• Errentagarritasun gordina eta garbia (BIT): Barruko itzulkin-tasa (BIT) gordina 
eta garbia (kudeaketa-komisioen eta pizgarrien aurretik eta ondoren), urteka 
eta inbertsio bakoitzeko xehatuta. 

• Kapitalaren multiploak (MoIC eta DPI): Inbertitutako kapitalaren multiploa 
(Multiple on Invested Capital – MoIC) eta banatutako kapitalaren multiploa 
(Distributions to Paid-in – DPI). 

• Zorroaren balorazioa: Zorroaren seihileko balorazioaren (NAV) xehetasuna, 
IPEV/EVCA metodologia erabilita, eta aurreko aldiarekiko bilakaera. 

• Lehentasunezko tasa betetzea: Carried Interestaren sortzapenaren gaineko 
informazio zehatza.  

 

- Eragin estrategikoaren eta ESG irizpideen neurketak 

Zehazki, helburu estrategiko hauek betetzen direla egiaztatzen duten eragin-
neurketak eskatuko dira: 

• EAEko ekonomiara bideratuko funtsak: Euskal Autonomia Erkidegoari (EAE) 
lotutako aktibo edo azpiegituren gaineko inbertsioetara bideratutako 
zenbatekoa, eurotan. 

• Atzerriko inbertsioaren erakarpena eta eragin biderkatzailea: Kudeatzen diren 
bitartekoak/funtsak, bereizita inbertitzaile publikoak eta pribatuak, baita haien 
jatorria ere.  

• Enpresa onuradunak: Finantzaketa/inbertsioa jaso duten enpresen kopurua, 
bereizita haien tamaina eta finantzatutako proiektuen tipologia.  

• Enpleguaren gehikuntza eta kalitatea: Zenbat langile duten enpresa 
onuradunek eta zenbat hazi den enplegua (hazkunde garbia), datu hauen 

arabera xehatuta: adina, kontratu-mota, kategoria, jatorria edo soldata-
arrakalaren aldakuntza, besteak beste.  

• Enpresaren finkatze- eta hazkunde-maila: Inbertitutako enpresen 
zehaztasunak, horren barruan hainbat parametro sartuta, hala nola 
fakturazioa, EBITDA, onura garbia, Capex, kutxa-fluxu operatiboa, kutxa-fluxu 
librea, zorraren estaldura-ratioa (Debt Service Coverage Ratio) eta interesak 
(Interest Coverage Ratio), ondare garbia eta finantza-zor garbia, hori guzti hori 
azken urtekoa eta aurreko urtearekin alderatuta. 

• Diru-sarreren ikusgaitasuna eta arriskua arintzeko beste tresna batzuk: Ea 
aplikatzen den enpresa onuradunetan epe luzerako kontratuen bidez 
ziurtatutako fakturazio-zenbatekoa, besteak beste.  

• Kanporako irekiera: Esportazioen fakturazioen zenbatekoa enpresa 
onuradunetan, guztiko fakturazioan duten pisu erlatiboa, eta aurreko 
urtearekiko aldakuntza. 

• Lehiakortasunaren hobekuntza: Kostu operatiboen eta sarreren aldakuntza, 
merkatu-kuota, patenteen kopurua, merkatu berriak eta abar enpresa 
onuradunetan.  

• Digitalizazioan eta trantsizio ekologikoan egindako inbertsioa:  

o Digitalizazioan egindako inbertsioa: Arlo hauetan egindako inbertsioen 
zenbatekoak: teknologia modernizatzea, prozesuak automatizatzea, 
digitalizazio-soluzioak edo 4.0 industriako soluzioak sartzea eta 
efizientzia operatiboa hobetzea enpresa onuradunetan.  

o Trantsizio ekologikoan egindako inbertsioa: Ingurumenaren arloko 
inbertsioen zenbatekoa, zehazki ingurumen-inpaktua eta berotegi-
efektuko gasen emisioak murriztera bideratutakoak, barnean hartuta 
efizientzia energetikoa, deskarbonizazioa, baliabideen kudeaketa 
jasangarria, ekonomia zirkularra edo energia berriztagarriak enpresa 
berriztagarrietan. 

• Jasangarritasuna: Finantzaketaz bestelako informazioa, ESG arriskuen 
ebaluazioa eta arriskuok murriztera bideratutako jarduketen xehetasunak.  

• Gobernantza eta profesionalizazioa: Gobernu onaren politikak hartzeari 
buruzko informazioa, barnean hartuta partaidetzapeko enpresa onuradunen 
administrazio-organoetako kideen arteko genero-parekotasuna eta kide 
independenteen ehunekoa. 

 

- Informazioa formalki emateko betebeharrak 

Aurrekoez gain, txosten bat bidaliko du urtero, arrisku-kapitaleko entitatearen 
auditoretzari eta urteko kontuei buruz, gehienez ere 150 egun naturaleko epean, 
txostenari dagokion ekitaldia ixten den egunetik aurrera zenbatuta. 

Hori guztia, INDARTUZek eska dezakeen beste edozein informazioren kalterik gabe, 
baldin eta azken horren iritziz informazio hori beharrezkoa bada inbertsio-
proposamenaren bilakaera eta jarraipen egokia bermatzeko. 


